
САПАР ҚАРЖЫ

Sb Ержан ҚОЖАСОВ,
«Сыр бойы» 

3-бет

3-бет

2-бет

2-бет

Sb

Sb

Биболат СӘТЖАН,
«Сыр бойы»

Айсәуле ҚАРАПАЕВА,
«Сыр бойы»

Sb Жолдасбек АҚСАҚАЛОВ,
«Сыр бойы»

Бізде министрлер ауысқан сайын 
әрқайсысы өзінше бір реформа жасап, өз 
саласына жаңалық енгізуге ұмтылады. 
Жаңалық енгізуі заңдылық. Бірақ, оның 
түпкі нәтижесі, біздің ұлтымыздың 
менталитетіне сай ма? Ол жағы 
ойландырмайтын секілді. Мәселен, 
соңғы 5-6 жылдың көлемінде білім беру 
жүйесіне енген БЖБ, ТЖБ-ны алайық. 
Оқырманға түсінікті болу үшін «БЖБ» – 
оқушыларды бөлім бойынша жиынтық 
бағалау, «ТЖБ» дегеніміз – тоқсандық 
жиынтық бағалау екенін айта кетейік. 

Жасыратыны жоқ, қазіргі күні 
оқушылар мен ұстаздарға оқу тоқсаны 
аяқталуға жақындағанда тықыр таянады. 

Себебі, бұл – оқушының алған білімінің 
сараланатын кезеңі. БЖБ мен ТЖБ 
басталды дегенше бала мен мұғалімнен 
маза қашатын жағдайға жетті. Бұлай 
айтуымыздың себебі де жоқ емес. 
Мұғалім білім сапасының көрсеткіші 
мен сапасы үшін жауап берсе, оқушылар 
тарау, тоқсан бойынша алған білімін 
дәлелдеу керек. Ал бұл қалай жүзеге 
асады? Саралап көрейікші. 

Аты-жөнін көрсетпеуді өтінген қала 
мектебінде жұмыс жасайтын тәжірибелі 
ұстаздың айтуынша БЖБ, ТЖБ-ның 
еліміздің білім беру бағдарламасына 
керегі шамалы. 

Депозит нарығы мен 
зейнетақы қорында 
не жаңалық?

Жасыратыны жоқ, қазір 
қарама-қайшылығы мен сипаты 
жағынан күрделі кезеңді бастан 
өткізіп жатқан жағдайымыз бар. 
Ақшаның құны жоғала бастады. 
Инфляцияның қарқыны 
жоғары. Таңданатын дәнеңесі 
жоқ, бүкіл әлемде орын алған 
құбылыс осындай.

 
Жуырда Қазақстан Үкіметі 

Ұлттық банкпен бірігіп, бұрын-соңды 
болмаған шешім қабылдады. Ол 
бойынша үстіміздегі жылғы 24 ақпан 
деңгейіндегі қазақстандықтардың де-
позит салымындағы қаржысы бюд-
жет есебінен 10 процентке ұлғаятын 
болды. Шарт бойынша салымшылар 
өз салымдарын бір жыл көлемінде 
сақтағанда ғана өсім қамтамасыз 
етіледі. Бір ескерте кететін мәселе, 
жалпы зейнетақы қоры құрылғаннан 
бастап Ұлттық банк қамтамасыз 
еткен инвестициялық табыс 6,6 трлн 
теңгені құраған. Бүгінгі таңда жалпы 
зейнетақы қорындағы салым 13,6 трлн 
теңге. Цифрлар негізінен оң сипатта 
дамып отырғанымызды дәлелдейді.

Бітпейтін БЖБ, ТЖБ...

Бүгінде білім беру жүйесі тіпті басқаша. Осыдан алты жыл бұрын Білім 
және ғылым министрі болған Е.Сағадиев жаңартылған оқу бағдарламасын 
енгізді. Бағдарлама негізінде оқушыларды критериалдық бағалау өзгерді. 
Бұл тәсіл, қарапайым тілмен айтқанда оқушы мен мұғалім арасындағы 
қарым-қатынастың дамуына, оқушы тарапынан кері байланыстың 
орнауына, баланың сыни ойлау қабілетінің дамуына пайдалы болады делінді. 
Нәтижесінде оқушының сауаттылығын арттыру көзделген-тұғын. Алайда 
одан бері алты жыл өтті. Экс-министр енгізген жаңалықтың оқушы мен ұстаз 
үшін қандай пайдасы болды?

Әлемге әйгілі саясат
тану шы және эко номист 
Бьорн Ломборг осы мә-
се  леге баланысты белгілі 
са  рап шылар, ғалымдар, 
Нобель сыйлығының лау-
реат    тары, басқа да ықпалды 
адамдардан құралған топ жа-
сақтаған. Ол БҰҰ тұрақты 
даму жөніндегі комиссиясы, 
басқа да беделді халықаралық 
ұйымдар келтірген маңызды 
мәліметтердің барлығын жи-
нақтап, соның негізінде өзі 
жасақтаған топқа «75 млрд 
доллар жұмсап, әлемді жақсы 

жағына қалай өзгертуге бо-
лады?» деген сауал тастаған.

Бір қызығы, топтың әрбір 
мүшесі ұсынған ше шім-
дерді талдай келе, Ломборг 
жаһандық жылыну мә се-
ле сінен де күрделі көп те-
ген проблемалар барын аң-
ғарған. Сондықтан топтың 
жұмысының қорытындысы 
бойынша, ең өзекті ғаламдық 
мәселелердің шешімі ретінде 
бір ғана нәрсені – дамушы 
елдердегі балалардың дұрыс 
тамақтануын қамтамасыз 
етуді ұсынған.

Өткен жылы «Оң жақ» 
магистральды каналы ар-
қылы өтетін автомобиль 
кө  пірінің құрылысына жо-
ба-сметалық құжаттары әзір  -
ленді. Бұл туралы өңірлік 
коммуникациялар қызметінде 
өткен брифингте қалалық 
тұрғын үй-коммуналдық ша-
руа шылығы, автомобиль жол-
дары, жолаушылар көлігі 
және тұрғын үй инспекциясы 
бөлімі басшысының міндетін 
атқарушы Дархан Бақтияров 
айтты.

– «Бәйтерек» шағын ауда-
нын дағы автомобиль көпірінің 
құрылысына қалалық бюд-

жеттен 16,4 млн теңгеге жуық 
қаржы бөлінді. Сонымен қатар 
«АлматыДорПроект» ЖШС-
мен келісім-шарт жасалып, 
жоба-сметалық құжаттары 
әзір ленді. Қазіргі таңда мем ле-
кеттік сараптаманың қара уына 
жолданды. Оң қоры тын дысы 
шыққаннан кейін, рес пуб-
ликалық және облыс тық 
бюджеттен қаржы бөлу үшін 
өтінім ұсынылатын болады. 
Бұл өтінім толық мақұлданса, 
көпір құрылысы аяқталып, 
пайдалануға беріледі, – деді 
Д.Бақтияров.

«СБ» ақпарат

Ұрпақтар 
сабақтастығы: 
Жастық пен 
жаңашылдық

Кейінгі жылдары жаһандық жылыну – дүние 
жүзіндегі жетекші ғалымдардың, сая сат керлердің және 
жур на листердің көкейінде жүр ген мәселе.

Көпір құрылысы 
биыл аяқталады

Қызылорда қаласы «Бәйтерек» шағын ауданындағы 
автомобиль көпірінің құрылысы биыл аяқталады деп 
жоспарлануда.

ЕКПЕ АЛ!

Індеттің 
екпіні 
басылды
бірақ екпені 
ұмытпау керек
Коронавирустың екпіні саябырсып, 

әлем жайбарақат тіршілікке орал-
ғандай. Бүгінге дейін адамзат індеттің 
бес толқынын бастан кешірді. Көп-
теген елде карантин шектеулері алына 
бастады. Дүниежүзілік денсаулық 
сақтау ұйымы бас директорының 
өзі «2022 жыл – пандемияның соң-
ғы жылы болуы мүм кін» екенін 
жария лады. Қазақстанда да эпи де-
миологиялық ахуал тұрақталды. Сани-
тарлық-эпидемиологиялық ахуал -
дың тұрақталуына байланысты облыс 
«жасыл аймақтар» қатарында. Деген-
мен мамандар сақтық шара ларына 
салғырт қарауға әлі ерте екенін айтуда.

Өңірдегі эпидемологиялық ахуалға 
тоқталар болсақ, індет тіркелгелі 
бері  коронавирус инфекциясын 
24109 науқас жұқтырғаны анықталды. 
Өткен тәулікте  жаңа жағдай тіркелген 
жоқ. Облыс бойынша инфекциялық 
стационарда 10 науқас (жүктеме 
6%), реанимациялық төсек-орын-
да 3 нау қас ем қабылдауда (жүктеме 
20%). Бұл туралы облыс әкімдігінің 
бас пасөз орталығында өткен бри-
фингте облыстық денсаулық сақтау 
басқармасы басшысының орынбасары 
Жангелді Шайымбетов айтты.

– Өздеріңізге белгілі, індетті ауыз -
дық тар бір ғана жол бар, ол – вак-
циналау. Облыста вакциналау жұмысы 
былтыр 1 ақпанда басталды. Әлі 
де жалғасын табуда. Вакцинаның 
1-компонентімен қамтылғандар са-
ны – 427 254, халықтың қамтылуы 
94,5 процентті құрады. Екінші ком-
понентпен егілгендер – 420 172 (92,8 
процент). Pfaizer  вакцинасын 82163 
адам салдырды. Ол 84,1 процентті 
құрап отыр. Сонымен қатар бүгінге  
дейін 185 664 адам ревакциналаудан 
өтті, – деді ол.

«СБ» ақпарат

Кеше өңірге ҚР 
Ауыл шаруашылығы 
министрі Ербол 
Қарашөкеев жұмыс 
сапарымен келді. 
Облыс әкімі Гүлшара 
Әбдіқалықовамен 
бірге Жаңақорған 
ауданында болып, 
бірқатар елді мекенді 
аралап, шаруалармен 
жүздесті. Биылғы 
су тапшылығы мен 
егін жайы кеңінен сөз 
болып, қиыншылықты 
бірлесе көтеру жайлы 
ақылдасты.

Алдымен ауданға қарас-
ты Түгіскен ауылында бол-
ған министр мен аймақ 
бас шысы тұрғындармен кез-
десті. Мұндағы басты мә-
селе жерге қатысты болып 
отыр. Түгіскендіктер бұған 
дейін республика мен облыс 
бойынша салаға қатысты 
жауапты мамандармен де 
кездескен еді. Ауылдағы мә-
дениет үйінде болған жиын-
да «Түгіскен» тәжірибе 
шаруа шылығына тиесілі 
2048 гектар жердің түйінді 
мәселесі шешілгені ха-
барланды. 

– Әкімдік тарапынан 
Ауыл шаруашылығы ми-
нистрлігіне қаншама рет 

ұсыныс жасап, тиімді жолын 
қарастыруды сұрадық. Осы 
мәселені бірнеше рет кө-
теріп, министрді арнайы 
шақыртып отырмыз. Қазір 
жерді мемлекет меншігіне 
қайтару туралы шешім 
қабылданды. Барлығын заң 
ая сында жасауымыз тиіс,  – 
деді облыс басшысы. 

Сондай-ақ ауылдағы 
кездесуде министр шаруа-
ларға шығын көлемін өтеу 

керектігін қаперге салды.
– Елдегі ең басты мә селе 

– жер дауы екенін білеміз. 
Серіктестік жері бұдан былай 
аудандық жер қоры есебіне 
өтетін болады. Дұрысы, 
жергілікті атқарушы 
орган арқылы рәсімделеді. 
Тағы бір ескеретін нәрсе, 
серіктестікте 700 гектар ескі 
және жаңа жоңышқа, 228 
гектар күздік бидай егілген. 
Осы шығынды өтеу керек. 

Бұл мәселеге орай комиссия 
құрылып, оның құрамына 
осы елдің азаматтары да 
кіретін болады. Біз ай тып 
отырған комиссия жұ мысын 
ашық жүргізіп, ат қа рылған 
істермен бар лық азаматтарды 
ақ парат тандырып отырамыз, 
– деді министр.

Жиын барысында тұр-
ғындар өздерін толғандырған 
сұрақтарды еркін қойып, 
тиісті жауап алды. 

Сапар Қыркеңсе ауыл-
дық округіне қа расты 
«Бек арыс-С» шаруа қо-
жалығының  егіс алқабында 
жалғасты. Жаңақорған ау-
даны әкімінің орынбасары 
Оңал Ержанов ауыл ша р-
уашылығы саласындағы су 
тапшылығын еңсеру мен 
әр тараптандыру бойынша  
ат қарылып жатқан жұмыс-
тарды таныстырды. 

– Ауданда ауыл шаруа-
шылығымен айналысатын 
864 шаруашылық болса, 
оның ішінде егін егетін 
509, мал өсіретін 355 шаруа 
қожалығы тіркелген. Ал 
биыл егілетін егін көлеміне 
келсек, барлығы 37451 
гектар құрайды. Негізгі 
дақыл – күрішті 7 мың гектар 
жерге егу жоспарланып 
отыр. Ма лазықтық дақылдар 
19703, бақша, көкөніс, кар-
топ 3398 гектар жерге егі-
леді. Көктемгі дала жұмыс-
тарына техникалар дайын. 
Биыл төрт жаңа «Беларусь» 
тракторы алы нып, аудандағы  
ауыл шаруа шылығы техни-
ка лары 43,3 процентке 
жаңа рып отыр. Су тап шы -
лығына қатысты ақпан айын-
да жұмысшы топ құ рылып, 
тұрғындарға әр та раптандыру 
бо йынша дақылдар егуге тү-
сін дірме жұмыстары жүр-
гізілді, – дейді аудан әкі мінің 
орынбасары.

ТҮЙТКІЛДІ МӘСЕЛЕ
ШЕШІМІН ТАПТЫ

Саясат
ПІКІР-ПАЙЫМ

МІНБЕР

1-бет

1-бет 

Әрине, инфляция өз болмысында 
біршама жоғарылау екенін жасырғымыз 
келмейді. Бірақ Үкіметтің жоқтан бар 
жасаған қарекетіне шүкіршілік етуге 
болады. Себебі геосаяси жанжалдан кейін 
доллар құны теңгеге шаққанда ә дегеннен 
20-30 процент көлемінде ұлғайған еді. Кейін 
ол біршама бәсеңдеді. Қазақстан Үкіметі 
Президент тапсырмасына сәйкес теңгенің 
құнын біршама сақтап қалу бағытында тиісті 
шешімдер қабылдады. Оның үстіне Ресейдің 
Еуропаға газ бағасын рубльмен сату туралы 
шешімі де теңгенің тұрақтануына біршама 
оңды әсер етті. 

Қазақстан Ұлттық банкі Қызылорда 
бөлім  шесінің дерегіне сүйенсек, үсті міздегі 
жылдың 1 ақпандағы мерзіміне қызыл-
ордалықтардың жалпы депозит мөлшері 
177,6 млрд теңгені құрайды, оның ішінде 
заңды тұлғалардың үлесі 31,1 млрд теңге. 
Теңге депозитінің жалпы депозиттегі үлесі 
77,3 процент. Бұдан қандай қорытынды 

шығаруға болады? Жалпы халықтың ұлттық 
валютаға деген сенімі нығайған. Үкіметтің 
соңғы шешімдері осы сенімнің өсуінен 
болып отырғанын ашық айтқымыз келеді. 
Сонымен бірге кейінгі уақытта болған 
валюта нарығындағы қарбалас едәуір 
бәсеңдеді. Ақпанның соңы мен наурыздың 
басында болған АҚШ долларын сатып 
алуға деген құлшыныс байқалмайды. Сол 
кезеңде банктердің жан басына мың доллар 
көлемінде айырбастауға шектеу қойғанының 
куәсі болдық. Кейін Президент Жолдауда 
мұның алыпсатарлықтан туындағанын ашық 
айтты. 

Қымбатшылық барлық саланы қамтып 
отыр. Соңғы уақытта Қазақстан Үкіметі 
зейнетақы қорындағы салымды ұлғайтуға 
назар аудара бастады. Бірыңғай жинақтаушы 
зейнетақы қорының мәліметі бойынша 2022 
жылдың 1 қаңтарынан 1 наурызына дейін 
салымшыларға бөлінген инвестициялық 
табыс 522,3 млрд теңгені құраған. Бұл – өткен 
жылдың тиісті кезеңімен салыстырғанда екі 
еседен астам қаржы. 

Жалпы инвестициялық табыс күрделі, 
түйткілі көп мәселе. Оның құрамына бағалы 
қағаздар бойынша сыйақы түріндегі кірістер, 
қаржы құралдарын нарықтық қайта бағалау 
түріндегі кірістер, валюталық қайта бағалау 
түріндегі кірістер және басқалар кіреді. 
Әрине, инвестициялық табысты кіріс түрінде 
келтіру үшін азаматтардың біліктілігі, іскер-
лігі де маңызды рөл атқарады. Қалай бол-
ғанда да, халықты ырыққа көнбей отырған 
инфляция үдерісінен біршама қорғау 
мемлекеттің маңызды міндетіне айналғанда 
ғана оған деген сенім артатыны сөзсіз. 

Осы орайда бір нәрсені атап өткіміз келе ді. 
Халықтың қазір тұрғын үй кезегінде тұрған 
тобының да банкте депозит салымдары 
бар. Олардың барлығы тапқан-таянғанын 
тұрғын үй сатып алу үшін тиісті заңдылыққа 
сәйкес банкте сақтап отыр. Соңғы деректі 
келтірейік. 2020 жылдың 1 қаңтарындағы 
мәлімет бойынша қызылордалықтардың 
жалпы депозиттегі салымы 146,7 млрд теңге 
болған. Екі жыл ішінде өсім 30 млрд теңгені 
құрайды.

Құрметті Әлихан Асханұлы!

Осы депутаттық сауалға Қызылорда 
облысы Шиелі ауданында орналасқан 
«Казатомпром» компаниясына қарасты 
«РУ-6» ЖШС жұмыс істейтін 2000-ға жуық 
жұмыскердің өтініш хаты негіз болды. 2009 
жылдан бері Қазақстан уран өндіруден 
әлемде бірінші орында тұр, қазіргі уақытта 
да еліміз өз көшбасшылығын сақтап келеді. 
2018 жылғы 29 маусымда «Жер қойнауы 
және жер қойнауын пайдалану туралы» 
Қазақстан Республикасының Кодексі (бұдан 
әрі – Кодекс) қолданысқа енген болатын. 
Бұл Кодексте алғаш рет уран өндіруге 
қатысты жеке тарау қарастырылған. Кодекс 
нормаларын тәжірибеде қолдану барысында 
осы Кодекс қолданысқа енгізілгенге 
дейін жасалған келісім-шарттардың 
қолданылу мерзімін ұзарту сияқты мәселеде 
олқылықтың бар екендігі анықталды. 
Заңнамадағы бұл олқылық бүгінде Солтүстік 
және Оңтүстік Қарамұрын (Қызылорда 
облысы), Қанжуған және Мыңқұдық  
Шығыс алаңы (Түркістан облысы) уран 
кеніштеріндегі өндірістің тоқтап қалу қаупін 
туғызуда, бұл өз кезегінде өңірлердегі 
әлеуметтік шиеленіске, бюджетке түсетін 
салық және  басқа да аударымдар мен 
төлемдердің, сонымен қатар жыл сайын 
аймақтың әлеуметтік дамуына аударылатын 
қаражаттың тоқтауына, бастысы, жұмыс 

орындарының жабылып қалуына әкеліп 
соқтыруы мүмкін.

Жоғарыда аталған әр кенішке жеке 
тоқталатын болсақ:

Қызылорда облысындағы Солтүстік 
және Оңтүстік Қарамұрын кенішінде №76 
жер қойнауын пайдалану келісім-шарты 
бойынша тікелей 439 маман жұмыспен 
қамтылған, бейіндік емес жұмыстарды 
келісім-шарт негізінде орындауға 14-ке жуық 
мамандандырылған ұйым тартылған бұл 
ұйымдарда 2000-нан астам қызметкер еңбек 
етуде. «РУ-6» ЖШС жыл сайын облыстың 
әлеуметтік-экономикалық дамуына және 
оның инфрақұрылымын дамытуға 260 000 
АҚШ долларын аударуымен қатар, оның 
жылдық салық шегерімдері мен бюджетке 
төленетін басқа да төлемдері шамамен 7,3 
млрд теңгені құрайды.

Келесі жер қойнауын пайдаланушы 
«Қазатом өнеркәсіп-СаУран» ЖШС №74-
75 жер қойнауын пайдалану келісім-
шарты бойынша Түркістан облысы Созақ 
ауданындағы Қанжуған, Мыңқұдық кен 
орындарын игеруде. Бұл кеніште 649 
қызметкер тікелей жұмыспен қамтылған, 
751-ден астам қызметкер мердігер 
ұйымдарда келісім-шарт негізінде жұмысқа 
тартылған. Жыл сайынғы бюджетке түсетін 
салық төлемдерінің көлемі шамамен 6,7 
млрд теңге болса, облыстың әлеуметтік-
экономикалық дамуына және оның 

инфрақұрылымын дамытуға жыл сайынғы 
аударым кемінде 500 000 АҚШ долларын 
құрайды.

Жер қойнауын пайдаланушылар жоға-
рыда аталған төлемдерден басқа да жыл 
сайын қазақстандық мамандарды оқыту, ғы-
лыми-зерттеу және тәжірибелік-конструк-
тор лық жұмыстарды дамыту шеңберінде ке-
лісім-шарттық міндеттемелерді орындауда.

Өңірлерде белгілі бір әлеуметтік-эко-
номикалық тұрақтылықты қамтамасыз ететін 
жоғарыда аталған уран кеніштерінің қызмет 
ету мерзімін ұзарту мақсатында, ағымдағы 
жылдың қараша айының соңына дейін «Жер 
қойнауы және жер қойнауын пайдалану 
туралы» Қазақстан Республикасының 
Кодексіне, атап айтқанда, өтпелі ережелер 
тарауына осы Кодекс күшіне енгенге 
дейін жасалған уранды өндіруге арналған 
келісім-шарттардың қолданылу мерзімін 
ұзарту мүмкіндігін беретін өзгерістер мен 
толықтырулар енгізу қажет. 

Осыған орай, құрметті Әлихан 
Асханұлы, Қазақстан Республикасының 
заңна маларымен реттеу туралы мәселені 
қарастыруыңызды және қарапайым жұмыс-
керлердің жұмыс орнын сақтап қалуға 
барынша ықпал жасауыңызды сұраймыз.

Құрметпен,
Мұрат БАҚТИЯРҰЛЫ,

ҚР Парламенті Сенатының депутаты

Депутаттық сауал

Депозит нарығы мен зейнетақы қорында не жаңалық?
  

Сан саланы 
қамтыған 

Президент Жолдауын тарихи құжат деп қабылдауға 
болады. Бұл – сан саланы қамтыған, сараланған, сал-
мақты стратегиялық маңызы бар жоспар. Бүгінгі таңда 
халықаралық геосаяси шиеленістер мен өз еліміздегі 
ішкі түйткілдер кез келген адамды қобалжитындай 
жағдайға түсіреді. Алайда, алдымызда көш бастайтын 
тұлға тұрғанда біздің ондай күйге түсуімізге хақымыз 
жоқ. Жолынан таймайтын, нақты жоспары бар адам ғана 
өз ұстанымынан ауытқымайды. Президент Жолдауынан 
біз осыны аңғардық. 

Бүгінгі Жаңа Қазақстанға сөз емес, нақты іс керек.  
Қазірден бастап, түрлі салада ауқымды өзгерістер 
басталып кетті. Бұл – бір емес, бірнеше жылдағы еңбектің 
жемісті нәтижесі. Халыққа қажетті реформаларды 
жүзеге асыру – Мемлекет басшысының басты міндеті. 
Саяси жаңғыру болмаса,  елімізді орнықты дамыту, 
ауқымды әлеуметтік-экономикалық өзгеріс жасау 
мүмкін емес. Президент Жолдауда еліміздің саяси 
жүйесін кешенді жаңғырту бағдарламасын ұсынды. 
Бұл, ең алдымен, қоғам қажеттілігі мен сұранысына 
сай негізделіп отыр. Сонымен қатар елімізді дәйекті 
түрде демократияландыруға септігін тигізеді. Қазіргі 
халықаралық ахуал шиеленісіп тұр. Сондықтан, 
Президенттің бастамалары біз үшін көздеген мақсаттан 
ауытқымаудың, еліміздің тұтастығын, жалпыұлттық 
бірлігі мен ынтымағын сақтауда маңызы зор.   

Мемлекет басшысы Қасым-Жомарт Тоқаев «Қуатты 
өңірлер – қуатты ел» деген ұстанымның әрдайым өзекті 
екендігін алға тартты, яғни, осы орайда еліміздегі 
әкімшілік-аумақтық құрылымның оңтайлы болудағы 
маңыздылығына тоқталды. Бұл өзгерістер өзі айтып 
өткендей, мемлекеттік басқару жүйесін жеңілдетеді. 
Әрі облыс орталығына барыс-келісті реттейді. Жаңадан 
құрылатын облыстардың Абай, Ұлытау деп аталуында 
да үлкен мән жатыр. Бұл қадамдар аймақтарды дамыту 
ісіне тың серпін берері сөзсіз. 

Жолдауда көтерілген әрбір бастама өте ауқымды. 
Қазіргі халықаралық ахуалдың салқыны елімізді 
айналып өтпейтіні анық. Бірақ, заман қаншалықты 
күрделі болса да, біз бағдарымыздан айнымауымыз 
керек. Өткеннен тағылым алып, келешекке сеніммен 
қадам басуымыз қажет. Алдымызға қойған басты мақсат 
– Жаңа Қазақстанды Мемлекет басшысымен бірге 
қалыптастыру. Қазақстанның тәуелсіздігі бәріміз үшін 
қымбат. Президент сөз соңын «Мен азаматтарымыздың 
ертең емес, бүгін бақытты өмір сүргенін қалаймын. 
Қызметімде түрлі адамдардың беретін бағасынан 
гөрі, мемлекетімізді қорғап қалу – мен үшін аса 
маңызды міндет»  деп түйіндеді. Осы жолда Президент 
жауапкершіліктің бәрін мойнына алуға дайын екенін 
білдірді. Елдің кемел келешегі үшін батыл қадамдарға 
бара алатын, сын сағатта халықпен бірге болатын 
нағыз көреген көшбасшының бейнесін аңғартты. Бұл 
кеудесінде жалын, жүрегінде оты, көзінде нұры бар 
кез келген азаматқа патриоттық сезім мен Президентке 
деген шексіз құрметті туындатты. 

Қасиетті Отанымыздың асқақ абыройы бәрімізге 
ортақ. Олай болса, Мемлекет басшысымен Жаңа 
Қазақстанды бірге құрайық. Сындарлы сәтте 
жауапкершіліктің жүгін бірге көтерейік! 

Гауһар МОЛДАБАЕВА,
Б.Ермекбаев атындағы 

№271 орта мектептің директоры         

Қоғам 
сұранысына
сай қадамдар 

Президент әр Жолдауында еңбек етіп жатқан 
тұрғындарды және халықтың әлеуметтік әлсіз топтарын 
қолдау саясатын жалғастырып келеді. Оның ішінде білім 
саласы бойынша іске асырылып жатқан жаңа бастамалар 
– еліміздің алдағы ондаған жылдағы саналы да білімді 
ұрпағына деген қамқорлықтың көрсеткіші деп білемін. 

Мемлекет басшысы осы Жолдауында еліміздің саяси 
жүйесін кешенді жаңғырту бағдарламасын ұсынды. Бұл 
құжат ең алдымен, қоғамның сұранысына негізделеді. 

Парламентті  қалыптастыру тәртібі мен функ цияларын 
қайта жасақтау, мәслихаттардың рөлін күшейту, саяси 
партияларды тіркеу процедурасын жеңілдету және 
партияның мүмкіндігін кеңейту, сайлау жүйесін, тағы 
басқа басым бағыттарды пәрменді түрде жетілдіру 
мәселесін алға тартты. Бұл орайда Конституцияның 30-
дан астам бабына, 7 Конституциялық заңға өзгеріс енгізу 
қажеттігі айтылды. 

Өңірлердегі қоғамдық кеңес өкілдерінің, партия 
басшыларының, Парламент депутаттарының, Азаматтық 
Альянс басшылығының, жұртшылық өкілдері мен 
сарапшылардың қатысуымен жаңа «Ұлттық құрылтай» 
институтын құру идеясы да сәт сайын құбылған қазіргі 
қоғамда қажетті шешімінің бірі екені айқын.

Жолдауда халыққа ерекше ұнаған, жағымды жаңалық 
–  Семей аймағында Абай облысының, Жезқазған 
облысының аумағында Ұлытау облысының құрылуы, 
Жезқазған қаласы қайтадан облыс орталығына айналып, 
Алматы облысының орталығы Қапшағайда болуы 
ұсынылды.   Осы ретте Президент тарапынан қолдау 
тапқан тағы бір маңызды шешім – Қапшағай қаласына 
еліміздің біртуар азаматы Д.Қонаевтың есімін беру 
мәселесі. 

Семей облысы 1854 жылы облыс, кейіннен губерния 
болып құрылған, 1939 жылы Семей уезі негізінде 
қайтадан Семей облысы бой көтерді. Облыс аумағы 
өз кезеңінде әлеуметтік-экономикалық әлеуеті мықты 
аймақтың бірі болды. Ал 1997 жылы Семей облысы 
таратылған еді. 

Мемлекет басшысы Қасым-Жомарт Тоқаевтың 
бастамасымен облыс орталығы қайта ашылып, қазақтың 
ұлы ақыны Абай Құнанбайұлының есімімен аталуы – 
Тәуелсіз еліміздің тарихындағы ерекше айтулы оқиға 
десек, артық айтқандық емес.

Ұлытау аймағы Қазақ даласы тұтастығының алтын 
діңгегі саналады. Тарихы тым тереңде жатыр. Ал 
Ұлытаудың облыс орталығы болып құрылуы – елдік 
мұратымыздың ақталғаны, сол секілді, бірлік пен береке 
бастауының бір көрінісі. Мемлекет тарихында саяси 
қайраткерлігімен ел есінде қалған Д.Қонаевтың есіміне 
лайықты құрмет көрсету де – ұлттық қасиетімізге тән 
ұлағатты шешім.

Тәуелсіз ел болу оны жариялаумен немесе 
мемлекеттің іргетасын қалаумен шектелмейді. 
Тәуелсіздік үшін нағыз күрес күнделікті еңбекпен, 
үздіксіз әрі дәйекті елдік саясатпен мәңгі жалғасады. 
Біз қуатты тәуелсіз мемлекетімізбен ғана ұлт ретінде 
жер бетінде сақталамыз. Осы айнымас ақиқатты берік 
ұстануымыз қажет.

Дархан МЫРЗАМҰРАТҰЛЫ,
Т.Жүргенов атындағы №123 мектеп-лицей 

директорының орынбасары

Өз кезегінде «Бекарыс-С» 
шаруа қожалығының  төр ағасы 
Серік Мырзабаев биылғы егін 
егу барысына да йындық жайлы 
баяндап берді.

– Басты кәсібіміз – мал жә-
не егін шаруашылығы. Он 
жыл бұрын құрылған қожа-
лық   тың 170 гектар жері егіс-
тік ке арналған. 90 гектар 
жер  ге күріштің «Лидер» сор-
тын  орналастыру жоспары 
бар, қосымша бидай 50, ескі 
жоңышқа 30 гектар жерге 
егіл     мек. Біздегі барлық ауыл 
шаруашылығы техникалары 
жаңар   тылған. Егістікке қажет 
тыңайтқыш та жеткілікті. Жер  -
гілікті жерден 15 адамды тұрақ-
ты жұмысқа алдық, – дейді 
қожалық бас шысы.

Серік Мырзабаевтың ай-
туын  ша, қожалықтағы төрт 
түлік малдың барлығы да асыл-
тұ қымды. 612 бас жылқы, 720 
бас сиыр, 137 бас түйе бар. 
Бұ ған қоса 4 мыңға жуық қой 
өсі ріп отыр. Кәсіпкер алдағы 
уақытта мал бордақылау жай-
лы, сүт бағытында да өнім шы-
ғаруды қолға алмақ ниетте 
екенін айтты.

Түстен кейін Ауыл шаруа-
шылығы министрі Ербол 
Қара шөкеев облыс әкімі 
Гүлшара Әбдіқалықовамен бір-
ге көктемгі егіс науқаны мен 
мал шаруашылығын да мыту 
мәселелеріне арнал ған жиын 
өткізді. Оты рысқа «Бәйтерек» 
Ұлт тық Басқару Холдингі» АҚ 
басқарушы директоры Айгүл 
Джуанышбаева, «ҚазАгро Қар-
жы» АҚ бас қарма төрағасы 

Айдар Прашев, «Аграрлық несие 
кор  порациясы» АҚ басқарма 
төрағасының орынбасары Асыл-
хан Джувашев және аудандағы 
шаруашылық иелері қатысып, 
көкейде жүрген сауалдары 
бойынша өзара пікірлесті. 

Жиында аймақ басшысы 
биылғы су деңгейінің тапшы-
лығына байланысты суды аз 
қажет ететін өнім түріне ден қою, 
Үкімет бекіткен су лимитіне 
қарай әрекет ету, каналдарды 
тазалау, насос қондырғыларын 
орнату мәселесінде қолға 
алынған жұмыстарға тоқталды. 

– Биыл да су мәселесі өткен 
жылғыдай өзекті болғалы тұр. 
Бұл вегетациялық кезеңде су 
тапшылығының орын алуына 
және жайылымдықтар мен ша-
бындықтарды суландыруға 
әсер етеді. Осыған байланысты 
Үкімет резервінен бөлінген 
қаржыға барлығы 21 канал 
таза лау, 52 ұңғыманы жөндеу 
және бұрғылау, 133 дана 
насос қондырғысын алу жос-
па   рымызда бар. Біз осыған 
дейін барлық аудандағы шар-
уа  лармен кездесіп, лимит ая-
сында егілетін өнім көлемін 
нақтылау ісінде ортақ шешімге 
келу үшін бас қосып, талқылап 
келеміз. Сіздерде көкөніс егудің 
шығымы әлдеқайда жоғары 
бол ғандықтан, шаруашы лық-
тар дың әрқайсысы өнім көлемін 
сақтау ісінде тиімділік жағына 
мән беруі қажет. «Байқоңыр» 
ӘКК» АҚ бірлесіп, қажетті 
картоп, сәбіз, пияз және басқа 
да өнімдерді егіп, тұрақтандыру 
қорына ұсынып, сырттан 

өнім алуға деген тәуелділікті 
азайтуға жұмыс істейік, – деді 
аймақ басшысы.

Отырыста бірқатар бас қар-
ма басшылары вегетация ке зе-
ңінде іске асырылуға тиіс жұ-
мыс тардың жоспарын баян  даса, 
аудан әкімі Руслан Рүстемов 
егіс ке дайындық ба рысы мен 
«Келінтөбе» ма гистральды ка-
на лының бас са ғасына су тос-
па сын салу бо йынша ұсыныс 
айтты.

Жиында шаруа қожалы-
ғының иелері субси дия алу, 
жем-шөп тасымалдау, су қорына 
қатысты өзекті сауалдарын 
қойып, ұсыныс тарын жеткізді.

Басқосуда көтерілген әрбір 
ұсынысты тыңдаған Ербол 
Қарашөкеев шаруаларды алаң-
датқан мәселелерге қатысты 
нақты жауап берді.

– Биыл Президент тап сыр-
масы негізінде көктемгі егіс 
жұмыстарына бөлінетін қаржы 
көлемі ұлғайды. Біріншіден, 
«Кең дала» бағдарламасы ар-
қылы жыл сайын 70 млрд 
теңге қаражат бөлінсе, биыл 
соны екі есеге ұлғайтуға мүм-
кіндік алғалы тұрмыз. Қазір 
республикалық бюджетті нақ-
тылау процесінде тұр. Екін-
шіден, «Азық-түлік келісім-
шарт корпорациясы» арқылы 
форвардтық сатып алу үшін жыл 
сайын 40 млрд теңге бөлініп 
келді. Оның көлемін 80 млрд 
теңгеге ұлғайтып жатырмыз. 
Осы жылғы күрделі кезеңді ес-
кере келе, субсидия алудың 
жаңа ережесін келесі жылдың 
1 қаңтарына қалдырып, ескі 

жүйе бойынша іске асырамыз. 
Биылға республика көлемінде 
суб сидиялауға 309 млрд теңге 
қаржы қарастырылған еді. Пре-
зи дент тапсырмасы аясында 
қар жы көлемін 388 млрд теңгеге 
ұл ғайту туралы ұсыныс бердік. 
Бұл былтырдан қалған қарызды 
өтеуге мүмкіндік береді, сон дай-
ақ, ауыл шаруашылығы өнім-
дерінің бағасын тұрақты ұстауға 
септігін тигізеді. Сонымен бір -
ге, субсидиялаудың бірың ғай 
ақ паратын енгізетін жаңа жү-
йені дайындадық. Бұл бұ рын-
ғы қолданыстағы жүйеге қа -
ра ған да фермерлерден артық 
құ жаттарды әрі қаржыны талап 
ет  пейді. Барлығы автоматты 
түр  де іске асырылады, – деді 
министр. 

Делегация сапары Шиелі 
ауданында аяқталды. Министр 
бастаған топ азық-түлік бағы-
тындағы кәсіпорынның бірі 
«Мөлдір және К» серіктестігіне 
қарасты «Шиелі-Құс» тауық 
фермасында болды. Ферма 2016 
жылы құрылған. Жалпы құны 
165 млн теңге. Мұнда 20 мың 
тауық бағылады. Жылдық қуаты 
7 жарым млн жұмыртқа өндіруге 
жетеді. Тәулігіне дайын болған 
өнім арнайы қорапқа салынып, 
тұтынушыларға дер кезінде 
өткізілуде. Кәсіпкер Насырбек 
Мырзабековтің айтуынша, 
алдағы уақытта құс санын 30 
мыңға жеткізіп, халықты етпен 
қамту жоспарлануда. Қосымша 
110 гектар жерге құс азығын 
(60 гектар жүгері, 50 гектар 
күнбағыс) егу де қарастырылған. 
Фермада 8 адам тұрақты жұмыс 
істейді. 

ТҮЙТКІЛДІ МӘСЕЛЕ
ШЕШІМІН ТАПТЫ

– Біздің балалар өз бе
тін ше оқуға дағдыланбайды. 
Олардың менталитеті басқа, 
атаанасына арқа сүйеп кет
кен. Ғаламторда БЖБ, ТЖБ
ның жауаптары дайын тұр, 
со ны көшіріп бере салады. 
Мен сияқты талап қойғыш мұ
ғалімдер ондай көшіріп алған 
жауаптарды қабылда майтын 
шығар. Бірақ сапа бәрібір 35 
проценттен аспайды. Ал ол 
бізге керек емес. Сондықтан 
өтірік баға жасауымызға тура 
келеді. Амал жоқ. Өйткені 
қан ша түсіндіреміз, БЖБ, 
ТЖБ сұрақтарын талдаймыз, 
жауабын айтамыз, соның өзін де 
жаза алмайды. Мысалы, 25 бала 
ішінде 56 оқушы ғана жазады. 
Қалғаны «нөл» деген бағамен 
шығады. БЖБ, ТЖБ тарау 
бойынша емес, тоқсан соңында 
бір алынса тиімді. Қорытынды 
баға күн делікті бағамен шықса, 
жақ сы болар еді. Бұл жүйе бо
йын ша оқушының білімі бал
мен есептеледі. Күнделікті 
қалыптастырушы 25 процент 
ғана әсер етеді. Бұрынғыдай 
диктант, бақылау жұмысы, 
маз мұндама жаздырудың ба
ла ның білімін дамытуға, сауат
тылығын арттыруға көмегі көп. 
Күнделікті сабақ айтқан оқу
шы тоқсандыққа 100% әсер ету 
керек. Онсыз сапа бол майды. 
Оқушылар тек ҰБТ кезінде 
жанталасып оқи бас тайды. 
Атааналар ре пе титор жалдап, 
екі есе шы ғын ға батады. Ал 
кезінде атаанаға баласының 
біліміне қа да ғалау жасауды 
айтып ес керт сең құлақ аспайды 
да, ҰБТда төмен балл алса, 
біз  ді кінәлайды. Ал 11сы
нып  та барлық тақырып қай та 
ланбайды, тек оқу бағдар ла
масымен жүреді. ҰБТ кезінде 
оқушының төмен балл алуы да 
сондықтан. 

Бір ескерер нәрсе, барлық 
мектеп Назарбаев зияткерлік 
мектебімен тең емес. Олардың 
бағдарламасын бізге әкеліп 
кіріктірудің қа жеті шамалы. 
Өйткені, жай мек тептерде бір 
сыныпта 2530 бала болса, 
зияткерлік мек тептерде 12 ба
ладан аспай ды. Бізге берілген 
сыныпта та қырып көп, бірақ 
сағат қыс қарған. Бір 45 минутта 
4 тақырып, кемі 2 тақырып 
өте міз. Қазір балалардың 85 
про центінің сауаты төмен. 
Жай мектептердің беткеұс тар 
белсенді оқушылары 6сы 
нып тан соң дарынды ба ла 
лар ға арналған білім орда ла
рына, Назарбаев зият кер лік 
мектептеріне ауысып ке теді. 
Ол да оқу процентінің көр
сеткішіне әсер етеді. Шынын 
айтсақ, балалар қазір оқулық 
ашпайды. Оқу жылының ба
сында қалай жапжаңа кү йінде 
алды, солай қайта тапсы ра
тындар да жетерлік. Егер 
БЖБ, ТЖБ болсын десек, оны 
үлгермейтін сыныптан бас
қа сына өткізбеу керек. Про
центі жетпесе, оқушыға шара 
қолдану мүмкіндігін мұғалімге 
беру керек. Мұғалім «2» деген 
баға қойса, дұрыс оқытпайсың 
деп тексереді. Содан мұғалім 
құлағы тыныш болсын деп 
бағаны қолдан жасайды. 

Тағы бір пікір бар. Мұ
ғалім сабағын қызықтырып 
өт кізбейді дейді. Біз 1011 сы
ныптың баласын қызықтыру 
үшін ойын ойнат паймыз ғой. 
Бағдарлама қиын, игеруі түсі
ніксіз болғандықтан оқушы 
қарамайды. Барлық баланың 
тақырыпты игеруі бірдей емес. 
Қабілетқарымы на қарай оқи
тыны оқиды. Бі рақ, барлық 
бала ғалым болып шықпайды, 
– дейді ұстаз. 

Иә, расында мұғалім біраз 
нәрсенің басын ашып берді. 
Өзімнің де үйде үш оқу шы 
балам бар. Арасында түсін  бе
ген сұрақтарын: «Сіз журна
лиссіз ғой. Мына сұраққа 
қалай жауап беруге болады?» 
деп жоғары сыныпта оқитын 
қызым көмек сұрайды. Қазақ 
тілінінен берілген сұрақтарына 
көз салдым. 10сыныптың әде
биет сабағы бойынша берілген 
мына сұраққа жауап беруге 
кәдімгідей қиналдым десем, 
өтірік емес. «М.Шахановтың 
«Нарынқұм зауалы»  шығар
масында келтірілген әке үкі
міне негіздей отырып, әдеби 
шығарманың эстетикалық 
құн  дылығы туралы шағын сы 
ни шолу жасаңыз». Бұл тап 
сырманы енгізер кезде әй
гі лі ақынның шығарма сына 
оқу шы сын жаза алады деп 
ойлады ма екен? Мына са
уалға назар салайық: «Әлем
дік жұмыссыздық мәсе лесін 
жою мүмкін емес. Сіз осы 

тұжырыммен келісесіз бе? 
Сіздің пікіріңізді растай
тын аргументтер мен дәлел
дер келтіре отырып, «келі су, 
келіспеу» эссесін жазы ңыз. 
Жазба жұмысында көркем
дегіш құралдар мен есім дік
терді орынды қолданыңыз. 
2) «Қазақстанның болаша
ғы – жастардың қолында!» 
де ген тақырыпта отандаста
ры ңызға арнап үндеу хат жа
зыңыз. Жазба жұмысында 
көр кемдегіш құралдар мен 
есім діктерді орынды қолда ны
ңыз. 3) Театрдың көрер мен дері 
кино өнерімен са  лыстырғанда 
неге аз? Ойы ңызды дискуссивті 
эссе тү рінде беріңіз. Жазба 
жұмы сында көркемдегіш 
құралдар мен есімдіктерді 
орынды қол даныңыз.

Мұндай тақырыпта мақала 
жазу үшін журналистің өзі 
ғаламтор шарлап, жанжақ ты 
ақпарат көздерінен мәлімет тер 
тауып, нақты дәлелдер кел
тіру үшін ізденеді. Ал ба  лаға 
берілген 45 минутта осын дай 
сұрақтың бір емес, бірнешеуіне 
жауап жазу үшін ол бала 
расында ғалым, әдеби шолушы 
я бол маса,  әдеби сыншы болуы 
керек шы ғар? Мұнан өзге де 
тап сырмаларды көріп, жаға
мыз ды ұстадық. Бұрынғы біздің 
дәуіріміздегі оқу бағдарла ма
сына теңесетіні жоқ екен. Әр 
тоқсан аяқталарда мазмұнда
ма жазып, бақылау жұмысын 
орындап, сауаттылықты арт
ты ратын диктант жазу әлде
қайда жеңіл болып көрінді 
маған. Ал қазіргі оқушылар өз 
ойын қағазға сауатты түсірмек 
түгілі, бір мәтінді қаншасы 
қатесіз жаза алар екен деген 
ой келді. БЖБ, ТЖБдан бө лек 
қаладағы  кейбір білім орда
лары мектепішілік бақы лау, 
мектепішілік диктант жаз ды
рады. Бұл – әрине, құптарлық 
іс. Аталған тәжірибені өзге де 
мектептер ендірсе, тиімді бо
лар еді. 

Әлеуметтік желіде «Қа зақс
тан ұстаздары» деген топ бар. 
Онда еліміздің 200 мыңға жуық 
ұстазы тіркел ген.  Топта «білім 
сапасын тек серетін әдістің 
қай түрін қалар едіңіз?» деген 
сауалға бұрынғы диктант пен 
шы ғар ма, бақылау жұмысын 
қол да ғандар саны 3 мыңға 
жуық болса, жаңартылған 
БЖБ, ТЖБ әдісін 100ге жет
пейтін адам құп көріпті. Са
уалнамаға қатысқандар қазіргі 
оқушылардың сөздік қорының 
аз екенін, БЖБ, ТЖБ оқушыны 
сауатсыздыққа итермелеп жат
қанын, балаларды ғаламторға 
одан сайын тәуелді еткенін 
айтқан. «Тоқсан соңында қазақ 
тілі пәні ұстаздары күндіз
түні жұмыс істеуіне тура 
келеді. Қағазға қосымша жүк. 
Түрлі бағдарламаны шығарып 
жатқандар ауылдық жерге 
келіп, 10 күн сабақ өтсін» 
деп пікір білдірсе, енді  бірі: 
«БЖБ, ТЖБ мүлдем керегі 
жоқ. Өтірік нәрсе, өзімізді 
де, оқушыны да алдамайық. 
Ба ланың болашағына балта 
шап пайық. Бақылау жұмысы, 
диктант, шығарма, мазмұнда
ма – міне, оқушының нақты 
білімін көрсететін жұмыстар. 
Бұрынғыдай қағаз күнделікке 
баға қою керек, атаананың 
бақылауында болады. Балмен 
бағалап, оны есептеп, талдау 
жасап, мұғалімнің алтын уақы
тын ұрлап отырсыздар» де ген 
пікірлер де бар. 

Жаңартылған білім беру 
бағдарламасымен оқып жат
қан сыныптар БЖБ, ТЖБ
дан бөлек, тағы да көптеген 
тапсырмаларды, тест сұрақ та
рын орындайды. Дәл қазіргі 
күні барлық мектептердің 
9сынып оқушылары ұзақ мер
зімді оқу тоқсанынан кейінгі 
берілетін каникул уақытында 
шамадан тыс жүктемемен 
мек тепке барып, күніне 8 са
бақтан тест сұрақтарына да
йындалуда. Бұл да бала мен 
ұстаз үшін артық жұмыс. Ең 
ұзақ оқу тоқсанынан кейін екі 
жаққа да тіпті, атаанаға да 
салмақ болып жатқанын білім  
саласының басшылығы білер 
ме екен? 

Бітпейтін 
БЖБ, ТЖБ...

1-бет

Қызылорда облысының экономика 
және бюджеттік жоспарлау басқармасы 

басшылығының жеке тұлғаларды және заңды 
тұлғалардың өкілдерін жеке мәселелері 

Бұл – қазіргі заманның ең 
ықпалды, озық ойлы деген 
адамдарының өзі барша адам
затты алаңдатып отырған 
мә селелердің шешімін нақ
ты білмейді деген сөз. Сон
дықтан кейінгі буынның дұ
рыс жетілуіне, ол үшін ең 
әуелі олардың дұрыс та мақ
тануына көңіл бөлінуі ке
рек. Сонда ғана жаңаша ой
лайтын, дұрыс қалыптасқан 
ұрпақ бізді тұйыққа тіреген 
мәселелерді өзінше шеше ала
ды. Басқаша айтсақ, жастар 
– біздің болашаққа бағытбағ
дар берушілер. Сондықтан 
кім олармен ымырада бол
са, келісімге келе алса, сол 
адам болашақтың иесі бол
мақ. Ломборг ұсынған ше шім 
«Әлемді жастар ғана өз герте 
ала ма?» деген ойға жете
лейтіні рас.

Біздің қоғамда ұрпақтар 
сабақтастығы, ұрпақ алмасу 
деген түсінік бар. Осы жер
де жазушы Редьярд Кип
лингтің Үндістанның Британ 
империясының боданды ғын
да болған кезеңі туралы «Кіш
кентай Тодтың түзетуі» атты 
әңгімесі еске түседі. Онда 
кішкентай бала британдық 
шенеуніктердің заң шығару 
кеңесінің отырысына кіріп 
кетеді. Сонда қаршадай бала 
жергілікті үндістердің жерді 
жалға алу келісімін он бес жыл 
сайын емес, бес жыл сайын 
қайта жасауды көздейтін заңға 
қарсылықтарын жеткізеді. 
Себебі он бес жылда адам ер 
жетіп, азамат атанады. Өмірге 
ұрпақ әкеледі. Тағы он бес 
жылда ол ұрпағы әкесінің 
орнын басады. Осылайша, 
жерді жалға беру келісімін әр 
буын алмасқан сайын жасау 
жеткілікті. 

Әңгімеде Тод шенеу
ніктерге келісімшарттарды 
бес жыл сайын жаңартып 

оты рудың рәсімдеуге кететін 
керексіз шығындар мен тол
қуларға себеп болатынын 
тү сіндіреді, яғни, өмір сүру 
ұзақтығы көрсеткіші төмен 
дәстүрлі қоғамда ұрпақ ал
масу процесі өте тез жүреді – 
небәрі он бес жыл.

Ал, қазіргі таңда бізде 
орныққан түсінік бойынша ұр
пақ алмасу уақыты – жиырма 
бес жыл. Дегенмен, жағдай 
өзгеруде. Өмір сүру ұзақтығы 
артып, сәйкесінше белсенді 
өмір мен балалық кезеңі 
ұзарды. Бүгінгі жиырмадан 
асқан жастар алдыңғы буын 
секілді тұрақты қызметке ор
нығып, отбасын құрып үл
герген ересек адамдар емес. 
Тіпті, көпшілігі әлі өзінің 
қызмет саласын таңдап үлгер
меген.

Сондықтан, бүгінде ұрпақ 
алмасуы біршама бәсеңдеді 
деуге негіз бар. Содан да болар, 
саяси билік негізінен қырық 
жас шамасындағылармен бел
сенді жұмыс істейді. Оған 
қоса кеңес заманының «беби
бумерлерінің» балалары са
налатын бұл буынның саны да 
көп. Олар әлеуметтік салада 
бұрыннан бар және тағы 
отыз жыл бойы әлеуметтік, 
экономикалық және саяси 
тұрғыда белсенді болады. 
Осы тұрғыдан алғанда, қоғам 
бүгінгі жастарды жайына қал
дыруға үнсіз келіскен сияқты 
көрінеді.

Соған қарамастан, ұрпақ 
алмасуы тоқтап қалмағанын 
естен шығармай, оның өзге
рістерін зерделеу маңызды. 
Айталық, жастардың елдің 
қо ғамдықсаяси өмірі не ара
ласу, маңызды шешім дер
ді қабылдауға ықпал ету 
көрсеткіштері де, мүмкін дік
тері де төмен деңгейде қалып 
отыр. 

Өткен айда газетімізде 
ҚР Ішкі істер министрлігінің 
Құрметті қызметкері Әмірбек 
Шаймағамбетовпен сұхбат 

жарық көрген болатын. Сұх
батта қаңтар трагедиясы ке
зінде тәр тіпсіздіктерге қа
тыс  қандардың басым бө лігі 
жас тар болуының се бебін 
Әмірбек Шаймағам бетов 
қан шама жастар ұйым дары, 
жастар саясатымен айналы
сатын мекемелер болғанымен, 
ешбір институттың олардың 
алдында беделі жоқтығымен 
түсіндірген еді. Расында да, 
мемлекетімізде жастардың 
жо ғары бағаланатыны және 
болашақ пен жаңашылдық 
көрінісі саналатыны үнемі 
айтылып келе жатқанын ес
керсек, кез келген үдеріске 
жастардың қатысуы оның 
бағасын арттыра түсер еді.

Дегенмен, бүгінгі таңда 
барлығы жастар саясатына 
алаңдаушылық білдіргенсіп, 
жастарды алаңдатқан пробле
малармен айналысып жүр
гендей көрінсе де, бұл бағытта 
ауыз толтырып айтарлық 
нә тиже болмай келеді. Сон
дықтан, жастар саясатын да 
түбегейлі қайта қарау қажет
тілігі байқалып отыр.

Қасіретті қаңтар оқиғасы
нан кейін де зия лылар тара
пынан жағдайдың ушы
ғуы на жастарды кінәла ған 
ма ғынадағы пікірлер ай
тылды. Бұл да – еліміздегі 
жастар саясаты өте ескішіл 
көзқарасқа құрылғанының 
бір дәлелі. Осы орайда бір 
қызықты дерек ойға ора
лады. Ежелгі Мысыр пира
ми даларының бірінің іші
нен «қазіргі жастар жұмыс 
істегісі келмейді, құдай шы
лығын ұмытқан, үлкен дер
ді сыйламайды, олар тек 
көңіл көтеруді қалайды» де
ген мағынадағы көне жаз
ба табылған екен. Бірақ сол 
жазбаға қарап, үш мың жыл 
бойы жастар үздіксіз дегра
дацияланып келеді деп қоры
тынды жасамасымыз белгілі.

Шындығында, аға буын
ның жастардың моральдық 

қасиетінің бұрынғыларға қа
рағанда төмендігін айта бе
руі – ұрпақтар арасындағы 
тә жірибе алмасудың дәстүрлі 
әлеуметтік тетіктерінің бірі 
ғана. Оған қоса, дәл қазіргі 
уақытта мұндай түсінік шын
дықтан мүлде алшақ. Бізге 
белгілі әлеуметтік зерттеулер, 
қолда бар деректердің бар
лығы бүгінгі жас буынның 
бұған дейінгілердің барлығы
нан көш ілгері екенін көрсетіп 
отыр. Сондықтан, озық ойлы 
жастардың саяси процестерге 
араласуына қолдау көрсету, 
ең болмаса кедергі жасамау 
айрықша маңызды.

Ақиқатында, кез келген 
демография мен ұрпақ құн
дылықтары қоғамды саяси 
үдерістер мен саяси мінез
құлыққа әсері тұрғысынан 
толғандыруы керек. Себебі, 
саяси процестерде «азшылық 
көпшілікке бағынады» деген 
қағида жүрмейді. Оған қа
тысушылардың саны аса 
маңызды емес. Әсер ету тұр
ғысынан алғанда ұйымдас
тырушылық, нақты бір 
құрылым жасай білу маңызды.

Бұл – жалпыға ортақ заң
дылық. Саяси кеңістікте 
ұйымдаса білмегендердің су
бъективтілігі жоқ. Жастардың 
еңсе сін түсірмей, керісінше, 
бел гілі бір мақсат төңірегіне 
ұйым дасуына стимул бол
ғаны дұрыс. Өзіңіздің ниет
тес адамдарыңызбен ұйым
дасып, бір қозғалыс немесе 
ұйым құра алсаңыз ғана ел 
болашағын баянды етуге 
үлес қоса аласыз. Себебі, 
би лік барлық қоғамдық 
қаты настарда – отбасында, 
эко номикалық алмасуда, өн
ді рісте, шығармашылықта, 
өмір дің басқа да салаларында 
кездеседі. Сол үшін, жастар
дың ұйымдарға біріге алуы, 
сол арқылы саяси процестерге 
араласуы айрықша өзекті бо
лып отыр.

Әл Фараби және Қорқыт – тегіс 
Шығыс, түркі әлемінің бейнесі 
болған жарық тұлғалар.

Ұлтымыздың дүниетанымдық деңге
йінің табиғатпен үйлесімділік, қайы
рымдылық пен игілікке ұмтылушы, 
ба қытты қоғам қалыптастырушы ре
тіндегі бейнесінің көрінісі болған осы 
тұлғалардың философиялық көзқа рас
тарын қоғамға насихаттау Мемлекет 
басшысы атап көрсеткен сабақтастық 
пен институционалдық арқылы ұлт са
пасын арттыруды көздейтіні анық. Осы 
мақсатта әл Фараби атындағы Қазақ 
Ұлттық университеті философия ка фед
расының студенттері мен оқы ту шылары 
Жаңақорған аграрлытех ни ка лық кол
леджінде өңір сту денттеріне арнап «Қор

қыт және әл Фараби тағылымы» атты 
семинар ұйым дастырды. 

Философия кафедрасы студентте
рінің өндірістік тәжірибесі аясын да 
өткізілген семинар жұмысы тәжіри бе 
жетекшісі, профессор Сәния Еділбае ва
ның әл Фараби философиясына кіріспе 
ретінде дайындаған баяндамасымен 
басталды. Сәния Жәкенқызы тәжірибе 
базасын ұсынған колледж әкімшілігіне 
алғысын білдіріп, гуманитарлы ғылым
дардың бәсекеге қабілетті мамандар 
дайындау жолындағы маңызын атап 
көрсетті. Семинар жұмысы Қазақ Ұлт
тық университетінің әл Фараби орта
лығындағы өндірістік тәжірибе тәлім
герлерінің баяндамасымен жалғасты. 
Студенттер тарапынан туындаған барлық 
сұрақтарға жауап берілді, тәжірибе тә
лім герлері колледж студенттерінің сұ
рауымен келер жылы да өндірістік тә

жірибе аясында ауқымды ісшаралар, 
философ ғалымдармен кездесу ұйым
дастыруға уағдаласты. 

Ұлттық гуманитарлы білімдердің 
ретроспективті тұстарын жаңғырту – 
семинарға қатысушылардың ортақ кон
сенсусы осындай болды. Жастардың 
философиялық, гуманитарлық білімдерді 
оқыпүйренуге қызығушылығын арт
тырып, мазмұнды кездесу ұйымдас
тыруға ұйтқы болған әл Фараби атын
дағы Қазақ Ұлттық университетінің 
философия кафедрасының әкімшілігіне, 
оқытушыпрофессорлық құрамына, 
прак  тика жетекшісіне алғысымызды біл
діреміз.

Ақтолқын НӘЛІБАЕВА,
Жәнібек ҚАНИЯТОВ,

Әл Фараби атындағы ҚазҰУ 
студенттері

Қорқыт және әл Фараби тағылымы

Ұрпақтар сабақтастығы: 
Жастық пен жаңашылдық

– Өңірде салық төлеу
шілердің 99,7 проценті элек
тронды түрде салықтық 
есеп тіліктерін тапсырған, ол 
қағаз түрінде 0,3 процентті 
құрады. Электрондық қыз
меттердің көбеюі – сы
бай лас жемқорлықты 
бол дырмаудың маңызды 
ас пектісі. Халықаралық 
стан дарттарға сәйкес мүге
дектігі бар азаматтарға ар
налған электронды бас қару 
жүйесінің мәзіріне «Мүм
кіндігі шектеулі азаматтар»  
деген қызмет түрі қосыл
ды. Сонымен бірге, са лық 

төлемдерін төлеу үшін ау
мақтық кірістер басқар
ма ларында «Халық банкі» 
және «Казпошта» АҚ бө
лім шелерінің кассалары жұ
мыс істейді, – деді облыс 
бойынша мемлекеттік кіріс
тер департаменті басшы сы
ның орынбасары Қуаныш 
Бекшин.

Сондайақ, 122872 тұл
ғаға мемлекеттік қызмет 
түрі көрсетілді. Оның 122 
598і электронды түрде, 
99,8 проценті қағаз түрінде 
жүзеге асты.

«СБ» ақпарат

Электронды түрде салық 
төлеушілер көбейді

Биыл облыста 12 мыңнан астам заңды тұлға мен 
776 мыңнан аса жеке тұлға, оның ішінде 47 852 дара 
кәсіпкер тіркелген. 

1-бет

СЕМИНАР

Әба-а! Ә-ба-а-а!  
Ми қайнатар шілде. Құм ара-

сына қоныс тепкен Сазды ауылын-
да бұл мезгіл тыныштық орнап, 
тұрғындардың көбі тәтті ұйқыға ке-
тер, шыбын екеш шыбынға дейін 
ызыңынан айырылып, қанат қақпай, 
көлеңкеге тығылар тал түс еді. 
Күннің күйдіріп тұрғаны сондай 
көлеңкенің өзінде ыстық леп ұрып, 
сол көлеңкенің өзі басы айналып, 
қайда тығыларын білмей тұрғандай 
әсер қалдыратын.

Әба-а! Ә-ба-а-а!  
Сәл қырылдай естілер жарық-

шақты осы бір дауыс талайды ұйқы-
дан оятты, көлеңкеде тілі салақтап, 
ырсылдай тыныстап жатқан иттер 
де апыр-топыр атып тұрып, дауыс 
шыққан тұсқа бет алған. Іздерінде 
қолайсыз дауыстан еріксіз оянып, 
көздерін тырнай ашып, не болғанын 
білмекке жүгіріп келе жатқан бір топ 
бала. Жаз шығысымен лыпа атаулы-
дан үстеріне тек труси, майка ғана 
ілер олар күйіп тұрған топырақтың 
ыстығын да елер емес. Енді қайтеді, 
білу керек қой не болғанын. 

Балалар дауыс шыққан жаққа 
жақындаған тұста артына қарай-
қарай «Әбалай» жылап, қашып келе 
жатқан 11-12 жастағы бала мен оның 
соңынан қуған адырақ көз қара әйел 
көзге ілінді. Осы мезетте «Әбалаған»  
бала дауысын баса әйелдің айқайы 
шықты:

– Әй, жетпегір! Жер мола болғыр...
Тоқта деймін саған!

Оған тоқтар бала жоқ, ұшып келеді, 
қаумалай үрген иттерді де елең қылар 
емес, сол сәттегі түрін бейне сілеусін 
дерсің, үрей мен ыза аралас көздер 
жан-жағына сес көрсете, қолындағы 
таяғымен жақындағандарын жасқап, 
топтанған балаларға таяп қалды.

– Ә-ба...Ә-б-а!
Бұл кезде далаға ауыл үлкендері 

де шыққан еді, «Бөкенбайдың көшіп 
келгендері кеше ғана еді, тоқалы 
«қайтты білмейтін» көкбет дейтін, 
рас болды ғой. Мына сорлы баланы 
құртып тынар түбі. Сорлы бала есі 
ауытқығасын жұрт құсап оқи да алма-
ды»  деген әңгімелер де шығып  жат-
ты кемпірлер арасынан. Тағы да әйел 
даусы шықты. Кәпірдің дауысының 
сонша зәрлісін, сонша жағымсызын 
қарашы.

–  Әй, балдар! Ана жабайыны 
ұстап беріңдерші... Ойбай-ай, ойбай! 
Құртты-ау! Өмір жасымды өксітіп 
болды-ау мына жалмауыз!  

Арқасының бір-екі жерінен қан 
көріне бала топтанған адамдар ор-
тасын жарып өте шықты. Бұл ауыл-
да сол тұста жаз шықты болды бала 
біткен шашын тықырлап алып тастай-
тын, кімнің шығарған ережесі екені 
белгісіз, жетінші класты бітіргенше 
осылай болуы керек-тін. Ал мына 
баланың шашы өскен, алды көзіне, 
арты желкесіне түскен, шынында да 
біртүрлі көрінеді. Осы кезде қолында 
осы ел «пресшөп» атайтын шөпті 
тайлауға пайдаланатын бір құлаштай 
темір сымы бар долы әйел де топқа 
жақындады. Бала арқасындағы шы-
ғып тұрған қан осы темірдің ізі екені 
енді белгілі болды, ол ауыл шетіндегі 
қалың шеңгелді бетке алып «Әбалап» 
безіп барады.

Шабынған әйелдің жолын ауыл 
адамдары кесті, сөз бен айқайдан 
ешкімге есе жіберіп көрмеген Ақ-
моншақ кемпір мен сатушы Шәрипа 
оны екі жақтан шап беріп ұстап, 
көлеңкеде отырған үлкендерге алып 
келді. Ол әрі-бері бұлқынып, ештеңе 
шықпасын білген кезде Ыбырахым 
ақсақалдың дауысы естілді:

– Әй, шырағым! Баланың жазығы 
не? Соншама неге зәбір бересің?

– Ойбай-ау, ойбай! Құртты ғой... 
Құртты ғой...Мына мәгас құртты 
ғой...

– Нені құртты ол?
– Қазанға сүт құйып, «қарап отыр» 

деп тапсырсам ұйықтап қалыпты. 
Ойбай-ау, ойбай! Жер тартқыр-ай, 
енді қайтейін... Сүттен бір тамшы 
қалмаған...

– Ау, сүт төгілсе, ырысың емес 
шығар. Неге сонша ойбайлайсың. 
Тоқтат!

Біраздан соң ауыл қайта бұрынғы 
қалпына келгендей болды. Жо-жоқ, 
мұнымыз дұрыс болмас, қайдан 
бұрынғы қалпына келсін, тек айқай 
мен қарғыс, «Әбалаған» бала дауы-
сы мен абалаған ит үні естілмейді 
демесең. Күбір-күбір әңгіме әр үй 
көлеңкесінен шығады, әлгі оқиғаны 
әңгімелеп жатқаны бесенеден белгілі. 

Төрт-бес сағат өте «Әбалаған» 
балаға қатысты әңгіме неше түрлі 

болжамдар мен қаңқуларды қоса, 
ұлғая, өсе түскен мезгілде ыстық та 
басылып, күн сонау алыста шағыл 
құмдардың арғы жағына қызара ба-
тып бара жатты.

Кешкі ас үстінде ферма 
ветеринарының отбасында да осы 
оқиға әңгіме арқауы болды. Отыз 
бестердегі жігіт өз ісінің мама-
ны болатын және бұрынғы Сазды 
колхозының ізі болып саналатын осы 
фермадағы екінші басшы еді. Баста-
уыш партия ұйымының хатшысы 
ретінде де, білікті ветеринар ретінде 
де ел мен аудан басшыларына сый-
лы жігіттің шайға отыруын күтіп 
тұрғандай анасы әңгіме бастады.

– Балам, өзіңе берілген машина-
ны мінбейсің бе? Үнемі салт атпен 

жүргенің... Күннің түрі мынау – 
көлеңкедегі адамның өзі қаталап, өліп 
бара жатыр. 

– Машинадан ат жақсы апа. 
Мұндай ыстықтың талайын көрдік 
қой. Шопандармен өрісте сөйлескен 
жақсы, ал оған машина бара ал-
майды. Өріс жайын, малдың күйін, 
шопандардың хал-жағдайын толық 
көресің. Бүгін де арғы жақтан 
келе жатып, күн жанып кеткесін 
Дерімбайдағы қыстауда салқын 
түскенін күттім, ат та тынығып қалды.

– Балам, әйтеуір, аман бол! Біз 
уайымдаймыз ғой. Үйдегі түздегіден, 
түздегі үйдегіден қорқатын заман 
өтті десек те... Біреулерге тілің тиіп 
кетпесін...Заң бойынша дұрыс екен 
деп адамдарға күш көрсетуге болмай-
ды. Адамның көңілінде дық қалуы 
мүмкін, нақақ күйсе – наласы жаман 
болады. Барлығы Алланың есебінде 
тұр ғой, құлыным. Біреудің ақысы о 
заманда бұ заман біреуге кеткен емес, 
бәрін Алла алдына келтіреді, өзі бол-
маса ұрпағы зардабын тартуы мүмкін.

Атасы басқа болса да, шопан-
дар дың, жұмысшылардың Әбе келеп 
төңі регіңе үйірілгені қуантады,  адам-
дардың жайын ұғуға тырыс, балам. 

Бүгін осында келеңсіз бір 
оқиға болды. Жақында көшіп кел-
ген Бөкенбайдың тоқалы ана бір 
науқастау баласын сыммен ұрып.... 
Апырай, сүт төгілді деп балаға 
соншама азар бергенін қарашы... 
Өзімдікі емес дейтін шығар, өгей 
бала дер, бірақ солай істеуге бола 
ма?! Ол баланың жайынан хабарың 
бар шығар. Мына оправ, баяғыда кол-
хоз бастық боп тұрғанда емшектегі 
баласы бар әйелі ауырып жатқанына 
қарамастан Бөкенбайдың отарын 
Аралға етке айдатқан ғой. Не көмекші 
жоқ, айдалада отырған жалғыз үй. 
Бөкенбай сол сапардан апта жүріп... 
Сорлы бала... Құдай аясын...  Содан 
бері қуанса да, қорықса да, қиналса 
да «Ә - б - а» дейді екен... «Апа» – 
дегені ғой... И-и... Құдай-ай... Мына 
қатын бар ғой... «Жерде жетім жыла-
са, көкте періште қайғырады» дегенді 
білер дейсің бе... 

– Апа, ар жағын айтпай-ақ қой... 
Білемін...

Жігіт ағасы да, дастархан ба-
сындағылар да ойға шомған, бұдан 
әрі шай үнсіз ішілді. Үй ішінде 
тыныштық салтанат құрып тұр десек 
те, сонау алыстан «Ә-б-а!» деген үн 
талып естілетін сияқты. 

***   
Бөкенбайдың қырқым пункітінен 

келгеніне көп өткен жоқ еді. 
Отарының күзем бойынша жоспар-
ды асыра орындағанына мәз, мал 
баққан шаруаға бұ да бір демеу, бұ 
да бір мақтаныш. Үш күннен бері 
толастамаған жауын малды да, адам-
ды да абыржытып жіберді. Колхоздың 
ең шеткі күзеуінде отырған бұларға ең 
жақыны – қырық шақырым жердегі 
Бидайдың ауылы, шаруа бастан аса-
ды ғой, екі ауыл төрт-бес күнде ғана 
хабар алысады.

 Кәрі қой отары болғасын ба, 
әлде жаңбыр өтті ме малдың жай-
ылуынан бір-біріне басын тығып, 
тұруы көбейді, бұл ауылға бет алды. 
Күн батуға біраз уақыт болса да, 
күннің күркірі, найзағайдың ойна-
уы, түбі тесіліп кеткендей толаста-

май тұрған жауын, бәрі, бәрі мұның 
көңілін құлазыта берді, «Әбіржітіп 
жіберді-ау, Алла әбірей бергей!»  деп  
күбірлеп қояды тұтаса сірескен қою 
бұлттарға тесіле қарап. 

Ауылға жақындағанын сезген 
қойлар бірінен бірі оза қора маңында 
ши мен шыптадан істелген ықпанаға 
қарай шұбыра жөнелді, маңырап 
барады, кім білген, тоқтаусыз жау-
ын жіберген тәңірін қарғап барады 
ма. Көзге қораш болғанмен, өзіне 
ыстық қара үйге көз салды. «Апыр-
ай! От жағылмаған ба? Балқия ба-
сын көтермегені-ау... Осы бір дерт... 
Құдай-ай... Тіл тиді ме, көз тиді ме, 
осы жаз жабысты...Бектұрсын бөгетін 
бөгеген кезде таяғына сүйенген 
басқарманың сұқтануы жаман еді... 
Бұл да жұмыста бір жарқ-жұрқ етті 
дейсің... Әй... одан дейсің бе, көзі өтсе 
– Өтегеннің көзі өтер, талай малды, 
талай адамды тырапай асырды емес 
пе... Е... Құдай жар болсын... Бірінің 
үстінен бірі арыз жазып, қаншама 
адам сотталып кетті... Әйтеуір, 
басқарманың дегені болып тұр... 
Осы адамдар неге бір-біріне ылғи 
күш көрсетіп жүреді екен. Біреуден 
біреудің не артықшылығы бар? Ертең 
өлді бітті – бәріне бұйырары екі метр 
жер ғана. Ал, мына тірлікте шіренеді 
кеп... шіренеді кеп. Біріне-бірі тілі 
тиіп, төбелесіп, атысып-шабысып 
жатқаны... Не үшін... Кім үшін...».

Атын ағаш үйдің ық бетіне 
байлаған ол сықырлауық есік алды-
на тоқтап, толассыз нөсерге төтеп 
беріп, жалғыз қамсау болған бре-
зент шинельді сілки шешті, одан 
сорғалаған су мана, малды өріске 
шығарарда әйелінің жанына тізе 
бүккенде емізулі баласын тонға орай 
қасына жатқызған Балқия жүзін 
жуған жасты еске түсірді. «Көке-сі...
іһ...і...-ау, іһ...і... кү-ні...  күні...іһ...
уһ...-міз не бо-лар е-кен... Ал-ла...іһ-
іһ...-ау...Із-мұрат-жан...».

Оның су болған тезектерді үстіне 
сала, астына шағырдың құрғақ түбірін 
салып отты тұтатуы мұң екен, дала-
дан бір дауыс шаңқ ете қалды. Құдды 
әйел дауысы сынды. Бұл селк етті, 
«Ойбай-ау, басқарма ғой...Қайдан сап 
ете қалды... Қалай естімеді...Әтәңә 
нәлет әлгі Таймастың үрмегені несі...
Жауыннан тығылып жатыр ма екен... 
Машинаның келгенін қалай естімей 
қалған...».

– Әй! Шық сыртқа! 
Керегенің басына іле салған 

сулықты қайта киген ол үйден 
шыға анадай жерде тұрған «Газ-67» 
автокөлігін көрді, басқарма машина-
да отыр. Көлікке беттеген мұны ішкі 
қыжыл мазалауда. «Әкесі өлгеннен 
бетер ғой, түрін қарашы, нағыз кессе 
– қан шықпастың өзі, қаталдығында 
шек жоқ. Бұған адам емес, заң керек» 
деген әңгімені талай естіген. Сонда 
үкімет «Заң, заң» деп адамдарды қыра 
ма. Адамды қорғамайтын заң кімге 
керек. Сабет үкіметіміз, тең прабалы-
мыз дейміз, сол тең прабаны көрмей-
ақ келеді екенбіз...». 

–  Неге малды ерте әкелгенсің?
«Сәлем жоқ, сауқат жоқ. Осы 

қазақ па өзі? Әлде, басынғаны ма? 
Неге адамды емес, малды сұрайды 
бұл?». Бұл ойлар сыртқа шыққан жоқ, 
ол қалбалақтай сәлем берді.

– Ассалаумағалейкүм! Ау, үйге 
кірмейміз бе?

– Әлік! Үйіңе уақыт жоқ. Шаруа 
күйіп тұрғанда бұл не талтыиу? Мал 
неге өрісте емес?

– Мына жаңбырдан жайыла алар 
емес, мұп-мұздай...төпеп тұр... Өзі 
кеше ғана қырқымнан шықты... Кәрі 
мал салқынды көтере алмас деп ыққа 
әкелдім...Суыққа ұшып кетер...

– Ық керек болыпты саған, ә? 
Ықтатамын әлі сені. Ертең таң азаны-
мен қойды Аралға, мясокомбинатқа 
айдайсың. Отарың етке өтеді. Малды 
қумай, жайып барасың. Әй, смәтри, 
мал қоңына жауап бересің... Со жерде 
мамандар болады. Давай дайындал!

– Басеке! Сәл кідіруге болмай ма? 
Әйелім қатты ауырып жатыр еді, бала 
болса емізулі, көмекші де жоқ.

– Әй! Не қыртып тұрсың сен! 
Қырқымға адам таба алмай жатқанда 
көмекшің не? Әйелің ауырыса қайтем, 
қазір сау адам бар ма?! Жазылар! Сен 
көп сандалма! Үш күннен соң отар 
Аралда болмаса, маған өкпелеме. 
Партия мен үкімет сенің бетіңе қарап 
отырмайды. Бұл ауданның тапсыр-
масы. Әй, түсіндің бе? Қисаңдап көр,  
түрмеде шірітем!

Машина гүр етіп, орнынан 
қозғалды, есігін жабамын дегенше 
басқарманың таяғы бұған сұс көрсете 
шолтаң етті.

***
Аралдан таң сыз бере атқан қонған 

еді, қалтадағы төрт-бес құртты 
талғажу қып суыт келеді. Отарын етке 
өткізіп болған Бөкенбай қой бастап 
келген серкесі мен ешкісін қаладағы 
туыстарына қалдырды, олар да алып 
қалуға көнбеген, тек мұның әйелінің 
халін естігесін ғана жібіді, бұл да 
кешіктірмей алып кететінін айтты, ет 
комбинатында ішек-қарын аршитын 
жақын жеңгесі «Он күннен кешіксең 
сойып аламыз» деп әзіл-шыны ара-
лас  ойын да жасырған жоқ. Мұнысы 
оңды болды, әйтпесе, бұл кезде сол 
Жағашидің маңында жүрер еді. Ау-
ылдан шыққанына бүгін бесінші күн 
болыпты. Қойдың қоңын тайдырмай 
жеткізесін деген нұсқаумен жая ай-
дап үш күнде әзер жетті Аралға. Бір 
күн отарды өткізуге кетті. «Апыр-ай, 
Балқия қалай екен? Құдай-ай, бұл 
не заман болып кетті, ең болмаса 
науқастанып жатқан қосағына жәрдем 
де бере алмады-ау. Басқарма да қатып 
қалды ғой, қой айдайтын бір адам 
берсе несі кететін, онда бұл науқас 
әйелінің қасында қалар еді. Кешегі 
замандағы бай-төрелер де бүйтпеген 
шығар. Адам баласы неге осынша 
бір-біріне қатыгез болды екен. Аяқ-
қол емес, тілге де кісен салған кезге 
тап болдық қой. Айтарыңды айта да 
алмайсың, айтқызбайды да. Халық 
жауы болып кетуің аяқ асты...».

Мана күн батар кезде өрісте жүрген 
Бидайға жолыққан-ды. Қырқымнан 
келіпті, жері от екен, қойлар бас 
көтермей жайылуда, күйі де жақсы. 
Ол алдыңғы күні ертеңгісін әйелінің 
бұлардың үйіне келіп қайтқанын, 
Балқияның амандығын айтты. Аттан 
түспеген күйі естіген осы хабарына 
да шүкіршілік ете Бөкенбай енді жар-
ты сағаттан соң үйіне де жетерін ой-
лап қояды. «Ізмұраттың қарны ашып 
қалмады ма екен... Беу...Балқияш 
оны аш қылар дейсің бе...Алла-ай, 
әйтеуір аз-кем күн бейнет болып, 
сауығып кетсе жақсы болар еді... 
Әтәңә нәлет, осы бір шаншуы құрғыр 

кетпей тұрып алды ғой, жөтел қысса 
Балқия тіпті өзгеріп, бір қызарып, бір 
сұрланады... кейде, тіпті, дем жетпей 
қалады... Қиналды-ау... Қинадың-ау, 
Жаратқан...». Ол өзіне ту сыртынан 
Бидайдың мүсіркей қарағанын да сез-
ген жоқ. Осыдан екі күн бұрын әйелі 
Балқияның хал үстінде жатқанын 
айтқан. Бұл оны Бөкенбайдан жасы-
рып қалды. 

Шаруақор Бөкенбай қойға мінсе 
де, торының күйін тайдырмай, 
бабында ұстайтын, оның да таң 
атқалы суыт жүріске шыдас беріп 
келе жатқанының бір сыры осын-
да еді. Ауылға қозы көш қалғанда 
Таймас озып кеткен, «Ит болса да 
ауылды сағынғанын қарашы», деп 
қойды ішінен. Сыдыртып шағыр мен 
көкбұта араласа өскен төбеге шыққан 
кезде қараңғылық қоюланып кеткен 
болатын, жақын тұстан үрген ит да-
уысы шықты. Қайта оралған Таймас 
екен, қыңсылап, ат аяғына оралады. 

Қараңғылықты тінте қарап, үйге 
де жетті. Астапыралла... қараптан-қа-
рап қолы қалтырағаны несі, белдеу-
ге шылбырды қазық бау шалудың 
өзі қиынға түсті, қыңсылап жүрген 
Таймасқа да назар аударған жоқ, 
бар ойы Балқия мен ұлында еді. 
«Ойбүй... Тағы ауырып қалған-ау... 
От жақпапты... Түнде сығырайтып 
шам жағатын еді, ол да жоқ... Киіз 
есікті түсіріп қойыпты, түн суық 
болған-ау...»

Ол үйге енді. Тас қараңғы. 
Қалтасын сипалап жүріп сіріңке 
тапты. Жарқ ете қалған сіріңке 
жарығымен қоса әлсіз ғана «Ә-б-а»,  
деген дауыс естілді. Мұның жүрегін 
қуаныш кернеді, «Алла-ай, Алла-ай, 
аман екен ғой...Құлынымның дауысы 
шықты ғой...».

Сырт киімін кереге басына іле са-
лып, от жағуға кірісті. Бір жерде пиа-
лай, бір жерде шыны атайтын керосин 
шамның әйнегін бұл ел мөрже атай-
ды, шам білтесіне от тигізіп, ойылып, 
сынып түскен жеріне қамырмен газет 
жабыстырып қойған мөржені шам 
тырнағына кигізді. Шам мен жанған 
оттың сәулесінен үй іші әжептәуір 
жарық болып қалды. Қара шәугімде 
от қойып барып ол: «Балқияш! Мен 
келдім ғой» деп дауыстады. Бұған 
жауап қатқан адам болмады. Әлгі 
сөзін бірнеше қайталағанмен тырс ет-
кен дыбыс шыққан жоқ. Ол әйелінің 
бетіне үңілді де, сол сәт есінен та-
нып қалды. Біраздан соң барып есі 
кіре бастады, онда да сол бір сәт....
Балқияның аспанға қадала қарап 
қалған көздері...

Ә-б-а! Әба! «Ой-бай, мынау 
Ізмұрат қой...» Бірте-бірте есін жиған 
ол мұсылман жолымен тілін кәлимаға 
келтіре әйелінің көзін жапты. Денесі 
мұздап қалыпты... Бақилық сапарға 
аттанып кеткеніне аз болмаған 
сияқты. Көгеріп кеткен емшекті 
еміп жатқан Ізмұратты әзер ажырат-
ты. Түнді жаңғырта еңіреп жылап 
жіберді.  

Ертеңіне Бидай мен оның әйелін 
шақырып келіп, Балқияны жерледі. 
Бұдан соң не істеп, не қойғанын өзі 
де білмейді, бір самасау күйге түсті. 
Мәйітті жуындырғанда бұл көп 
нәрсеге мән бермеген болатын, сол 
ұнжырғасы түскен қалпында Бидай 
мен Ақынбикені қасында ерқара бо-
лып жүрді, әйтеуір. Алла-ау, мұндайға 
тап болған жан, қайдан бәрін ойла-
сын,  Бидай «Келін сол біздің қатын 
келіп кеткен соң-ақ үзілген-ау. Бала 
екі емшекті де сора-сора көкпеңбек 
қылып жіберіпті. Сонда екі күн өлген 
анасының емшегін еміп жатқаны-
ау», дегенде анаған ажырая қарады. 
Санасына «Екі күн өлген анасының 
емшегін еміп жатқан» деген сөз 
қадалды да қалды, көкірек тұсы шан-
шыды...

Бидай мен әйелі ауылдарына кетті, 
бұл ошақ басында өлімсіреп шоғы 
өшіп бара жатқан отқа қараған күйі 
жүгіне қанша отырарын кім біледі, 
тон ішінен дыбыс шықпағанда: 
«Ә-б-а! Әба»! 

«Апаң...Әбаң... Ә-б-аң...  жоқ енді 
бізге құлыным!» Оның ішін сұп-
суық, жан түсініп болмас, алай-түлей 
боран шарпып өткендей болды. Дау-
сы да шықпай қалыпты, үнсіз егіле 
жылады... Құдай-ай...Құдай-ай!  Әлгі 
дауыс тағы шықты:

– Ә-б-а! Әба!
Ие... Содан бері талай таң атып, 

талай күн батты, сонда да болса, 
кейде маған сонау алыстан, шағыл 
құмдар арасынан:  «Ә-б-а!» деген үн 
талып естілетін сияқты. Бәлкім, елес 
болар, кім білген?!

Алдажар ӘБІЛОВ

Әба (әңгіме)

«Оскар» 
номинанттары 
анықталды

Лос-Анджелес қаласында 
кино өнері және ғылым ака-
демиясы «Оскар» сыйлығына 
номинанттарды анықтап,  
94 марапаттау рәсімі өтті. 

Салтанатты жиында «Үздік 
фильм», «Үздік режиссер», «Үздік 
актер», «Үздік актриса», «Үздік 
екінші актриса», «Үздік екінші ак-
тер», «Үздік бейімделген сцена-
рий», «Үздік түпнұсқа сценарий», 
«Үздік шетелдік фильм», «Үздік 
анимациялық фильм», «Үздік деректі 

фильм», «Үздік оператор», «Үздік ви-
зуалды эффекттер», «Үздік монтаж», 
«Үздік дыбыс», «Үздік түпнұсқа са-
ундтрек», «Үздік қысқаметражды 
анимациялық фильм», «Үздік қыс қа 
метражды фильм», «Үздік қысқа ме-
тражды деректі фильм», «Қоюшы-
суретшінің үздік жұмысы», «Үздік 
кос тюмдер», «Үздік макияж және шаш 
үлгісі», «Үздік ән» номинациялардың 
жеңімпаздары анықталды. 

Қыздар сабаққа 
кіріскен жоқ

Ауғанстанда жаңа оқу жылы 
басталды. Алайда орта және 
жоғары сыныптарда оқуға тиіс 
қыздар әлі сабаққа кіріскен 
жоқ. 

Жеті айға созылған ұзақ 
үзілістен кейін олар білім орда-
сына қуана барғанымен, партаға 
отырып үлгермей жатып, үйге 
қайтуға мәжбүр болды. Білім беру 
министрлігінің мәліметінше, сабаққа 
6-сыныпқа дейін оқитын қыздар ғана 
қатыса алады. Ер балаларға қатысты 
мұндай шектеу жоқ. Талибан 
өкілдері шариғат пен ауған дәстүріне, 
мәдениетіне сай мектеп формасы 
дайын болған соң ғана қыздар оқуын 
жалғастыратынын мәлімдеді.  

Заңды мақсатқа 
қолдануға рұқсат

Ресей тұрғындарына 
Facebook және Instagram-ды 

заңды мақсатқа қолдануға 
рұқсат етілді.

Мәскеу қаласының аудандық 
соты осындай үкім шығарды. Еске 
салайық, өткен аптада әлеуметтік 
желілерге иелік ететін Meta ком-
паниясы Ресейде экстремистік 
ұйым деп танылған. Қаулыда ол 
азаматтардың құқығын бұзып, елдің 
конституциялық құрылымына қатер 
тудырады деп жазылған. 

Пайдасыз кеңес

Ovo Energy энергетика 
компаниясы тұтынушыларға 
энергия тарифі көтерілген 
кезде айтқан ұсыныстары үшін 
кешірім сұрады. Бұл тура-

лы компанияның әлеуметтік 
желісінде хабарланған. 

«Біз осы жыл тұтынушылар үшін 
жағдайдың қаншалықты қиын бо-
латынын түсінеміз. Жақындап келе 
жатқан энергетикалық дағдарыстың 
тиімді шешімдерін табу үшін көп 
жұмыс істеп жатырмыз. Сондай-ақ 
жылыну үшін берген кеңестеріміздің 
халыққа пайдалы емес екенін мойын-
даймыз. Біз өзімізді ыңғайсыз се зі-
неміз және шын жүректен ке ші рім 
сұраймыз» деді Ovo Energy өз мәлім-
демесінде. 

«Шығындарды азайтатын қара-
пайым 10 кеңес» тізімінде оларға 
үй жануарларын құшақтау, көбірек 
қозғалу, балалармен жарыс өткізу, 
үйді тазарту немесе орнында тұрып 
секіру сияқты ұсыныстар  берілген еді.  



«Сыр бойы», «Кызылординские 
вести», «Ақмешіт апталығы», 

«Ақмешіт жастары» және 
ауданның барлық басылымдарына 
хабарландыру орналастырғыңыз 

келсе: 70-00-52  телефон ы арқылы 
байланысуға болады. E-maіl: 

smjarnama@mail.ru

Құрметті азаматтар!
Соңғы уақытта облыс кәсіп

орын дарындағы еңбек даулары 
жиі леп кетті.

Көбінесе олар стихиялық ере
уіл дерге көшеді.

Әлеуметтікэкономикалық 
және кәсіптік талаптарды қанағат
тандыру мақсатында қызметкерлер 
ереуіл жариялауға құқылы.

Алайда бұл үшін татуластыру 
рәсімдерінің кезеңдерінен өту ке
рек, әйтпесе ереуіл заңсыз деп та
нылады.

Осыған байланысты ұжымдық 
еңбек дауларын қарау тәртібі 2015 
жылғы 23 қарашада қабылданған 
Еңбек кодексімен (бұдан әрі – 
Кодекс) реттелетінін түсіндіреміз.

Жұмыс беруші үш жұмыс күні 
ішінде жұмыскерлердің қойған 
та лаптарын қарауға және оларды 
шешу үшін шаралар қабылдауға, 
ал оларды шешу мүмкін бол ма
ған кезде, өз шешімдері мен ұсы
ныстарын жазбаша түрде жұмыс
керлерге жеткізуге міндетті 
(Ко декстің 163бабының 2бөлігі).

Бұдан әрі дау татуластыру ко
миссиясында (жеті жұмыс күніне 
дейінгі мерзімде) шешілуге тиіс.

Бұл – тепетеңдік негізде 
тарап тардың бірлескен шешімімен 
құ рылған орган.

Татуластыру комиссиясы дау
ды шешу процесінде қызметкер
лермен, жұмыс берушімен және 
басқа да адамдармен консультация 
жүргізеді.

Комиссияның шешімі тарап
тардың келісімі негізінде қабыл
данады, хаттамамен ресімделеді 
және тараптар үшін міндетті күші 
болады.

Татуластыру комиссиясының 
мүшелері келіссөздерге қатысқан 
уақытта жалақысы сақтала оты
рып, жұмыстан босатылады.

Бұл ретте тараптардың ешқай
сысы татуластыру рәсімдеріне қа
тысудан жалтаруға құқылы емес 
екенін атап өтеміз.

Татуластыру комиссиясында 
келісімге қол жеткізілмеген кезде 

оның жұмысы тоқтатылады, ал 
тараптар дауды шешу үшін әкім
дік өкілдерін (мемлекеттік еңбек 
инспекторын) тарта отырып, ең
бек төрелігін құрады (Кодекстің 
165бабының 6бөлігі).

Еңбек төрелігі мүшелерінің 
саны, оның құрамы және еңбек 
дауын қарау тәртібі тепетеңдік 
негізде тараптардың келісімімен 
айқындалады (бұл ретте еңбек 
төрелігі кемінде бес адам болуға 
тиіс).

Татуластыру комиссиясының 
мүшелері жұмыскерлердің қара
лып отырған талаптары бойынша 
еңбек төрелігінің құрамына кіре 
алмайды.

Еңбек төрелігінің шешімі жеті 
жұмыс күнінен кешіктірілмей тө
релік мүшелерінің қарапайым 
көпшілік даусымен қабылданады 
және орындау үшін міндетті болып 
табылады.

Төрелік реттемеген мәселелер 
бойынша соттарға жүгіну қажет.

Бұл ретте жұмыс берушінің 
немесе прокурордың өтініші бо
йынша тиісті рәсімді сақтамай 
ереуіл өткізу тек сотпен заңсыз деп 
танылуы мүмкін.

Бұл жағдайда сот заңсыз деп 
таныған ереуілге қатысуды жал
ғастыруға мәжбүрлегені және ша
қырғаны үшін 3 жылға дейінгі 
мерзімге бас бостандығынан айы
румен қылмыстық жауапкершілік 
көзделген (Қылмыстық кодекстің 
157 және 402баптары).

Азаматтарды қолданыстағы 
заңнама нормаларын мүлтіксіз 
сақтауға, арандатушылыққа бой 
алдырмауға және заңсыз ереуіл
дерге қатыспауға шақырамыз.

Құқық қорғау органдары бел
гіленген тәртіпке, қоғамдық қауіп
сіздікке қол сұғатын кез келген 
құқық бұзушылықтың жолын ке
седі, сондайақ оларға жол бер
меу жөнінде заңда көзделген 
шараларды қолданады.

Н.БИЖАНОВ,
Қызылорда облысының 

прокуроры

ҮНДЕУ
«Прокуратура туралы» Заңының 31-бабының тәртібімен

«Қызылорда облысының ден
саулық сақтау басқармасының 
«Қызылорда медициналық жоғары 
колледжі» шаруашылық жүргізу 
құқығындағы коммуналдық мем
лекеттік кәсіпорнына байқау ке
ңесінің мүшесі лауазымдық қыз
метіне Қызылорда облысының 
ден саулық сақтау басқармасы кон
курс жариялайды.

Конкурс өткізілетін күн: кон
курсты өткізу туралы хабарлан
дыру жарияланғаннан бастап 30 
(отыз) күнтізбелік күннің аяқта
луына дейін.

Конкурс өткізілетін орны: 
Қызылорда облысының денсаулық 
сақтау басқармасы, мекенжайы: 
Қызылорда қаласы, Абай Құ нан
баев даңғылы, 27, №207 кабинет.

Кәсіпорын атауы, орналасқан 
жері, пошталық мекенжайы және 
байланыс телефоны:  «Қызылорда 
облысының денсаулық сақтау 
басқармасының «Қызылорда меди
циналық жоғары колледжі» ШЖҚ 
КМК, индексі  120001, Қызылорда 
қаласы, Ыбырай Жақаев көшесі, 
18, байланыс телефон: 8 (7242)  23
0513, email.ru: kzmedicalcollege@
mail.ru.

Негізгі қызметі: Білім беру 
саласында қызмет көрсету. 

Байқау кеңесіне сайланатын 
тұлғаларға қойылатын талаптар 
жоғары білімнің болуы, сондай
ақ, төменгі мынадай талаптардың 
бірінің:

1) Денсаулық сақтау немесе 
ұйым бейіні бойынша және (не
месе) экономика/қаржы және (не
месе) бизнес  және (немесе) құқық 
саласында кеміне 5 жыл жұмыс 
тәжірибесінің;

2) Денсаулық сақтау немесе 
ұйым бейіні бойынша және (не
месе) экономика/ қаржы және 
(не месе) бизнес және (немесе) құ
қық саласындағы басшылық қыз
метте кемінде 3 жыл жұмыс тәжі

рибесінің;
3) Денсаулық сақтау және 

(немесе) экономика және (не
месе) бизнес  және (немесе) құ қық 
саласындағы қоғамдық бірлес тік
тердің мүшесі.

Конкурсқа қатысуға ниет біл
дірген тұлға конкурс өткізу туралы 
хабарландыруда  көрсетілген мер
зімде комиссияға мынадай құ жат
тарды ұсынуы тиіс:

1) Конкурсқа қатысуға өтініш;
2) Мемлекеттік және орыс 

тілдеріндегі түйіндеме;
3) Еркін нысанда жазылған 

өмірбаян;
4) Үміткердің жеке басын куә

ландыратын құжаттың көшірмесі;
5) Жоғары білім туралы құ

жаттың көшірмесі;
6) Еңбек кітапшасының (ол 

болған кезде) немесе еңбек шар
тының көшірмесі, не соңғы жұмыс 
орнына қабылдаған және еңбек 
шартының тоқтатылғандығы ту
ралы бұйрықтардың көшірмесі;

7) Қазақстан Республикасы 
Бас прокуратурасы құқықтық 
ста тистика  және арнайы есепке 
алу  комитетінің аймақтық бөлім
шелерінен соттылығы және сы
байлас жемқорлық құқық бұзушы
лықтары жоқ екендігі туралы 
берілген растайтын құжаттар.

Үміткер конкурстық өтінімнің 
түпнұсқасын «Түпнұсқа» деп бел
гіленген конвертке салып жап
сырады. Бұл конвертте үміткердің 
атыжөні, тегі және мекенжайы 
көрсетілуі тиіс.

Қажетті құжаттар Қызылорда 
қаласы, Абай Құнанбаев даңғылы, 
27 үй мекенжайы бойынша Қы
зылорда облысының денсаулық 
сақтау басқармасына тапсырылуы 
тиіс.

Анықтама үшін 
байланыс телефоны: 

8 (7242) 40-01-21 (3037)

Хабарландыру

Хабарландыру
Кызылорда қаласы, Бейбарыс сұлтан көшесі №1 мекенжайы 

бойынша орналасқан «ҚазТрансГаз Аймақ» АҚ Қызылорда өндірістік 
филиалы тұтынушылар  мен басқа да мүдделі тұлғалар алдында газ 
тарату жүйелері арқылы тауарлық газды тасымалдау үшін реттеліп 
көрсетілетін қызметін ұсыну бойынша бекітілген тарифтік сметаның 
орындалуы туралы, бекітілген инвестициялық бағдарламаның 
орындалуы туралы, реттеліп көрсетілетін қызметтердің сапа мен 
сенімділік көрсеткіштерінің сақталуы және табиғи монополиялар 
субъектілері қызметінің тиімділік көрсеткіштеріне қол жеткізу 
туралы «ҚазТрансГаз Аймақ» АҚ Қызылорда өндірістік филиалының  
2021 жылға арналған жыл сайынғы есепті тыңдау 2022 жылдың 27 
сәуірінде жергілікті уақыт бойынша сағат 15.00де Қызылорда қаласы, 
Бейбарыс сұлтан көшесі №1 мекенжайы бойынша «Интергаз Орталық 
Азия» ҚызылордаМГҚБ әкімшілік ғимаратының 4қабатындағы 
конференция залында өткізілетінін хабарлайды.

«ҚазТрансГаз Аймақ» АҚ Қызылорда өндірістік филиалы

Қазалы  ауданы  тұрғындарының  назарына!

30.03.2022 жылы Жалаңтөс батыр, Басықара, Пірімов елді 
мекендерінде;

31.03.2022 жылы Жанқожа, Ақтан батыр, Мұратбаев елді 
мекендерінде;

01.04.2022 жылы Қазалы қаласы және Абай елді мекенінде;
04.04.2022 жылы Бекарыстан би, Майдакөл, Түктібаев, 

Жалпақ елді мекендерінде;
05.04.2022 жылы Өркендеу, Бірлік, Қарлан елді мекендерінде;
06.04.2022 жылы Қожабақы ауылы, Аранды ауылы, Бозкөл 

елді мекендерінде;
07.04.2022 жылы Тасарық, Кәукей, Лақалы, Отгон елді 

мекендерінде;
08.04.2022 жылы Әйтеке би кентінің ауызсу жүйелерінде  

жоспарлы  көктемгі  жуузалалсыздандыру жұмыстары жүргізі
луіне орай, осы уақытта су құбырынан ауызсу пайдалануға 
болмайтындығын ескертеміз.

Анықтама тел.: 8 (724 38) 22 2 92, 8 (701) 321-46-40. 

 «Арал» СЖКБД филиалының «Арал-Сарыбұлақ топтық 
су құбырын пайдаланушы Қазалы» өндірістік бөлімшесі.

11.04.2022 жылы Ақсуат, Майлыбас, Байқожа, Көбек елді 
мекендерінде;

12.04.2022 жылы Әйтеке би кентінде;
13.04.2022 жылы Ақкесек  №2 насос станциясының ауызсу 

жүйелерінде  жоспарлы көктемгі жуузалалсыздандыру 
жұмыстары жүргізілуіне орай, осы уақытта су құбырынан ауызсу 
пайдалануға болмайтындығын ескертеміз.

Анықтама тел.: 8 (724 38) 24 1 20, 8 (707) 847-85-64. 

«Арал» СЖКБД филиалының  «Қазалы  ауданының оқшау 
сумен жабдықтау жүйелерін пайдаланушы»  өндірістік 

бөлімшесі

Қармақшы  ауданы  тұрғындарының  назарына!

07.04.2022 жылы  ІІІИнтернационал, Жаңажол (Дүроңғар) 
елді мекендерінде;

08.04.2022 жылы Иіркөл, Төребай би елді мекендерінде;
11.04.2022 жылы Жосалы кентінің ішкі су жүйелері мен 

магистралды су құбырына жоспарлы көктемгі жуушаю, 
залалсыздандыру жұмыстары жүргізілетінін хабарлай отырып, 
осы уақытта су құбырынан ауызсу пайдалануға болмайтындығын 
ескертеміз.

Анықтама тел.: 8 (72437) 2-27-64.

«Арал» СЖКБД филиалының «Октябрь  топтық су 
құбыры» өндірістік бөлімшесі

20.04.2022 жылы Көмекбаев, Қуаңдария, Алдашбай ахун елді 
мекендерінде;                                             

21.04.2022 жылы Тұрмағанбет, Ақжар елді мекендерінде;                                             
22.04.2022 жылы Ақтөбе, Қармақшы (Абыла) елді мекен

дерінің ауызсу жүйелерінде жоспарлы көктемгі жуузалалсыз
дандыру жұмыстары жүргізілуіне орай, осы уақытта су құбы
рынан ауызсу пайдалануға болмайтындығын ескертеміз.  

Анықтама тел.: 8 (72437) 2-14-98.

«Арал» СЖКБД филиалының «Қармақшы ауданының 
оқшау сумен жабдықтау жүйелерін пайдаланушы» 

өндірістік бөлімшесі

Сырдария ауданы  тұрғындарының  назарына!

04.04.2022 жылы Айдарлы, Жетікөл, Амангелді елді 
мекендерінде;

05.04.2022 жылы Бесарық, Шіркейлі, Қоғалыкөл елді 
мекендерінде;

06.04.2022 жылы Н.Ілиясов, Шаған елді мекендерінде;
08.04.2022 жылы Ақжарма, Іңкәрдария елді мекендерінде;
11.04.2022 жылы Қалжан ахун, С.Сейфуллин, А.Тоқмағанбе

тов елді мекендерінде;
12.04.2022 жылы Тереңөзек кенті ауызсу жүйелерінде 

жоспарлы көктемгі жуушаю және залалсыздандыру жұмыстары 
жүргізілуіне орай, осы уақытта су құбырынан ауызсуды пай
далануға бол майтындығын ескертеміз.   

Анықтама тел.: 8 (72436) 21-8-00.
«Арал» СЖКБД филиалының «Сырдария ауданының 

оқшау сумен жабдықтау жүйелерін пайдаланушы» 
өндірістік бөлімшесі.       

Шиелі  ауданы  тұрғындарының  назарына!

11.04.2022 жылы Қодаманов, Н.Бекежанов, Еңбекші, 
Жиделі арық елді мекендерінде және Шиелі кенті №3, №4 насос 
станцияларында;

12.04.2022 жылы Шиелі кенті №5 насос станциясында, №21 
разъезд, Бидайкөл, Жансейт, Ортақшыл, Жақаев, Ақмая, Алмалы, 
Досбол би, Байсын елді мекендерінде;

13.04.2022 жылы Тәжібаев, Бәйгеқұм, Бестам, Жөлек, Бала 
би, Алғабас елді мекендерінде және Көкшоқы мөлтек ауданында;

14.04.2022 жылы М.Шоқай (Сұлутөбе), 1 Мамыр, Бірлестік, 
Майлытоғай елді мекендерінде;

15.04.2022 жылы Тартоғай, Ботабай, Бұланбай бауы елді 
мекендерінде ауызсу жүйелеріне жоспарлы көктемгі жуушаю 
және залалсыздандыру жұмыстары жүргізілуіне орай, осы 
уақытта су құбырынан ауызсуды пайдалануға болмайтындығын 
ескертеміз.   

Анықтама тел.: 8 (72432) 4-36-18.
«Арал» СЖКБД филиалының «Жиделі  топтық су 

құбыры» өндірістік бөлімшесі.        
                                                             
Жаңақорған  ауданы  тұрғындарының  назарына!

11.04.2022 жылы Еңбек, Екпінді, Жайылма, Сүттіқұдық, 
Төменарық1, Төменарық2, Кожамберді елді мекендерінде;

12.04.2022 жылы Жаңақорған кенті және Құмсахаба елді 
мекені ауызсу жүйелерінде жоспарлы көктемгі жуушаю және 
залалсыздандыру жұмыстары жүргізілуіне орай, осы уақытта су 
құбырынан ауызсуды пайдалануға болмайтындығын ескертеміз.   

Анықтама тел.: 8(747) 241-57-41. 
«Арал» СЖКБД филиалының  «Жиделі  топтық су 

құбырын пайдаланушы» Жаңақорған өндірістік бөлімшесі.  

06.04.2022 жылы Түгіскен1, Түгіскен2, Қожакент, Байкенже, 
Жаңарық, Әбдіғаппар, Нәлібаев, Өзгент, Келінтөбе, Қандөз, 
Билібай, Ақсуат, Қалғансыр, Көктөбе елді мекендерінде;

07.04.2022 жылы Кейден, Бірлік, Бесарық, Қыраш, Манап елді 
мекендерінде Талап станциясы ауызсу жүйелерінде жоспарлы 
көктемгі жуушаю және залалсыздандыру жұмыстары жүргізілуіне 
орай, осы уақытта су құбырынан ауызсуды пайдалануға бол
майтындығын ескертеміз.   

Анықтама тел.: 8(707) 926-82-51 .
«Арал» СЖКБД филиалының  «Жаңақорған ауданының 

оқшау сумен жабдықтау жүйелерін пайдаланушы» 
өндірістік бөлімшесі.       

Жақсының өнегесі, көпке 
деген шарапаты елдің есінен 
шығушы ма еді? Әкесі Өтеш 
қожа Смайылұлы 18 жасынан 
емшілігімен елге танылып, 
әулиелігімен қалың жұртқа 
қызмет еткен діндар адам 
болыпты. Кеңес өкіметінің 
тұсында дінге теріс көзқарас 
орнығып, халқымызды мұ
сыл мандықтан аластатуға 
ты рысқан саясат жүргізілгені 
мә лім. Міне, осындай қиын 
кезде Өтеш қожа исламның 
асыл қазынасы мен қасиетті 
байлығын халқымыздың са
насына жеткізу үшін қажы
майталмай қызмет еткен. 
Ха лықтың дінге деген ынта
ықыласын қайта жаңғыртуға 
күш жұмсаған ол кешегі зо
балаң жылдары түрмеге де 
қамалған.

Қайраткер әке үлгісін 
алып, елжанды болып өскен 
Қосым Өтешұлы 1946 жылы 
Қызылорда гидротехнику
мын, ал 1954 жылы Алматы 
поли техникалық институтын 
бі ті ріп, құрылыс инженері 
ма мандығын алды. Содан 
1988 жылы зейнетке шық
қан ға дейін 40 жыл су ша руа
шылығы, құрылыс салала
рын да еселі еңбек етіп, 
өңір ді түлетуге атсалысты. 
Осы уақыт ішінде әр жыл
дары Арал қаласы су бөлі
мінің басшысы, «Кызыл ор
да водстрой» тресінде бас 
ин женер, Қазалы ауданында 
«Казглавводпастбища» меке
ме сінің ауданаралық шаруа
шылық есептегі құрылыс 
бө  ліміне, №8 жолқұрылыс 
бас қармасына бас шылық етті.

Ағамыз 1988 жылы Қаза
лы аудандық ауруханасы бас 

дәрігерінің әкімшілікшаруа
шылық бөлімі басшысы қыз
метінен зейнетке шықты. Ал 
еліміз Тәуелсіздік алған 1991 
жылдан соң заман талабына 
сай құрылыс кооперативін 
құрып, басшылық еткен. Қа
зақстан Журналистер ода
ғы ның мүшесі Сержанқожа 
Бер денұлы өзінің «Халық 
құр меттеген Қосым қожа» 
атты мақаласында Қосым 
Өтешұлын еңбегімен ел есін
де қалған жан ретінде еске 
алады.

– Қосекең менен бір мү
шел үлкен болатын әрі 
туыс қанбыз. Ағамен сый
лас  тығымыз мол болды. Қосе
кең нің ауданда салдырған са
палы тас жолдары, Қызылқұм 
мен Қарақұмда малшыларға 
арнап қаздырған құдықтары 
қазірге дейін халықтың кә
десіне жарап келеді. Қай 
жер де еңбек етсе де өзінің 
іс керлігімен, біліктілігімен, 
көптің ойынан шыға біле
тін дігімен халықтан алғыс 
алып, жақсы атаққа ие болды. 
Еңбегін билік те бағалап, 
облыстың және ауданның 
Құр мет грамоталарымен, 
«Ерен еңбегі үшін» медалімен 
ма ра патталды, – дейді ол.

Сонымен қатар, Қосым 
Өтешұлы Сыр өңірінің әлеу
меттікэкономикалық да муы
на қосқан қомақты үлесі үшін 
Қазақ КССР Ауыл шаруа
шы лығы министрлігінің, 
рес  публикалық кәсіподақ 
ко  ми теті пре зидиумының, 
об  лыстық кеңес кәсіп одақ 
ко ми тетінің Құрмет грамо
та ла рымен марапатталған. 
Бір  неше мәрте Қазалы ау
дандық, Қазалы қалалық жә

не Жаңақазалы поселкелік 
ке ңестерінің депутаты болып 
сайланды.

Еңбегімен туған халқының 
қадірқұрметіне бөленген 
жан ның қайраткерлік бол
мы сын аша түсетін тағы бір 
дерек бар. 1972 жылы «Каз
главводпастбища» мекеме
сінің басшысы қызметінде 
жүріп, ол дін жолын ұстанғаны 
үшін қудаланған әкесі Өтеш 
қамауда отырған, бұрынғы 
патшалық Ресей кезінде со
ғылған түрме ғимаратын бұ
зып, орнына ондаған отба
сына арнап екі қабатты 
тұр ғын үй салдырған. Сол 
кез денақ Қосым Өтешұлы 
Қарақұм, Қызылқұм арасында 
отырған малшылардың жерін 
суландыру, құрғақшылықтан 
құтқару бағытында ауқымды 
бастамалар көтерген.

– Құм арасынан бірнеше 
мың гектар жерді қоршап, 
ішін бөліктерге бөліп, жаң
бырлатып суаратын боламыз 
дейтін. Қазылған құдықтардан 
су алып, әрбір 1015 күн сайын 
малды бөліктерге ауыстырып 
жайып, құм арасындағы құр
ғақшылықты жеңеміз деп жү
ретін. Өкінішке қарай, 1990 
жылдары сол мекеме жа бы
лып, бүгінде орнына үйлер 
салынып, көшелер түсті, – деп 
еске алады ауданның еңбек 
ардагерлері.

Ал, еңбек ардагері Задаш 
Қалмұратов ол кісінің су лан
дыру жүйесіндегі көп жыл
дық қызметіне жоғары баға 
беріп, еңбекте озық әдісі мен, 
жауапкершілігімен ел құр

ме тіне бөленген жан 
ретінде еске алады.

– Қосым ағаны 
1970 жыл дардан бе
рі білемін. Жи ыр ма 
жасқа жетпейақ халық 
арасында жақсы де
ген атаққа ие болды. 
1975 жыл дан бастап 
жол салу ба ғы  тында 
да қызметке ара лас
ты. Салада басшылық 
етіп, аудан аумағында 
135 ша  қырым жолдың 
салы нуы на ат салысты, 
– дейді З.Қал мұратов.

Көзкөргендер ес
те  лігіне тағы да көз 
жү гіртсек, Қа залы ау
данының құр метті ар
дагері Әли Кәдірқұлов 

Қо сым Өтешұлының зейнетке 
шыққаннан кейін де қол қу
сырып отырмай, қоғамдық 
жұ мыс тарға белсене аралас
қанын айтады.

– Қосым ағамыз үш жүз
ге пір болған Мүсірәлі қожа 
Сопы әзиздің кесенесін са
луға атсалысты. Әулиенің 
атындағы қордың алғашқы 
президенті болды. Сонымен 
қатар, Жанқожа батыр кесе
несін тұрғызуға араласып, 
атсалысты. Жанқожа баба 
ескерткішін ескі Қазалы қа
ласы мен Жаңақазалы по сел
кесін жалғайтын ұлы жол
дың бойына, қазіргі таңда 
бабамыздың ескерткішке
се несі тұрған жерге салу ту
ралы құнды пікір айтқан аза
маттардың бірі, – дейді Әли 
Кәдірқұлов.

Қосым Өтешұлы үш ұл, 
төрт қыз өсіріп, тәрбиелеген. 
Үлгілі отбасынан өрбіген ба
лалары бүгінде НұрСұлтан, 
Қызылорда қалалары мен Қа
залы ауданында түрлі сала
ларда еңбек етіп жүр.

Қосым Өтешұлы 2001 
жылдың соңында 75 жасында 
дүниеден озды. Өңір тари
хында өзіндік орны бар тұл
ғалы азаматтың өлкемізді 
тү летуге қосқан үлесі бар 
екенін кейінгі ұрпақ біле 
бермейтіндіктен, осы шағын 
мәліметтерді ұсынуды жөн 
көрдік. Ол кісі жайлы ой тол 
ғағанда, оның ұзақ жыл  дар 
бойы жүріп өткен өне гелі 
өмірінен келешек жас ұр пақ 
үлгі алып, кәдесіне жара та
тынына нық сенімдеміз.

ЖАҚСЫНЫҢ ӨНЕГЕСІ
ӨШПЕЙДІ

Сонау жас кезінен өмір есігін еңбекпен ашқан 
Қосым Өтешұлы ел жүрегінде көп ардақтаған қадірлі 
жан ретінде сақталып қалды. Кейіпкеріміз  1928 жылы 
Қазалы ауданы Қостам деген жерде дүниеге келіпті. 
Балалық, жастық шағы қиын-қыстау кезеңдерге тап 
болған ол ерте есейді. Алты жасынан масақ теріп, 
қозы бақты. Еңбекке осылай араласа жүріп Қожабақы 
ауылындағы жетіжылдық мектепті бітірді. Он үш 
жасынан ересектермен бірге қара жұмысқа жегілді, 
ал 16 жасында Бірлік ауылдық кеңесіне хатшы болып 
жұмысқа орналасты. Байыптап қарасақ, бұл қазіргі 
ауыл әкімінің орынбасары лауазымына ие болумен 
бірдей.

Дәуіржан ЕЛУБАЕВ,
«Сыр бойы»Sb

Сыр өңірінен шыққан 

талантты ақын, тұғыры 
биік тұлға Жүсіп 
Қыдыровтың туғанына 
85 жыл. Ол сонау 
 алпысыншы жылдары 
қазақ әдебиетіне өзіндік 
қолтаңбасымен келді. 
Олай дейтініміз, сол 
уақытта оның алғашқы 
өлеңдері республика жас 
ақындарының «Жырға 
сапар» атты жинағында 

басылған болса, көп ұзамай  «Тұңғыш кітап» 
атты туындысы оқырманға жол тартты. Сол 
1964-1984 жылдар аралығында «Таңғы сәт», 
«Жұлдыздарға жол», «Сәуір лебі», «Шына-
рым – шырайлым», «Гүлқайыр», «Жанартау 
– жүрек», «Жібек жел», «Мың бір күн», «Сал-
танатым, шеруім» атты таңдамалы өлеңдері 
мен поэмалары, бұдан бөлек «Үкілі домбыра» 
атты күй жинағы жарық көрген. 

Шығыс поэзиясының жұлдыздары – Ә.Рудаки, 
Ш.Хафиз, И.К.Физулидің, сондай-ақ П.Б.Шелли мен 
А.Блоктың шығармаларын қазақ тіліне аударған. 
«Мың бір күн» өлеңдер жинағы үшін 1984 жылы 
(қайтыс болғаннан кейін) Қазақстан Жазушылар 
одағы сыйлығының лауреаты атанған. Сонымен 
қатар, Алматы қаласы көшелерінің біріне ақынның 
есімі берілген. Иә, қарап отырсақ, елу жасына дейін 
әдебиет әлеміне елеулі еңбек етіп, елдің  ыстық 
ықыласына бөленген ақынның шын мәнісінде 
шығармашылық қуатының орасан зор екендігіне көз 
жеткіземіз.

Ақын Жүсіп Қыдыров Жаңақорған ауданындағы 
Талап ауылында дүниеге келген. Ол «Туған ауыл» 
атты өлеңінде былайша толғанған екен:

Бүгінде болып алдың бар қиялым,
Мекені әулие мен әмбияның.
Қаратау бауырында жатырмысың,
Ауылым – асыл затым, алдиярым?

Сан ойды көтере алмай талды-ау белім,
Алаңсыз алтын күндер қалды-ау керім!
Көзімнен пыр-пыр ұштың бұлдырықтай,
Базарлы балалығым – бал дәуренім.
Ол орта мектепті бітірген соң Қазақ мемлекеттік 

университетінің филология факультетіне (журна-
листика мамандығы) түсіп, 1960 жылы бітіреді. 
Жоғары білімді жас маман әртүрлі баспасөз орын-
дарында қызмет атқарып, шығармашылық ортаға та-
лантымен танылды. Атап айтқанда, 1960-1966 жыл-
дары «Лениншіл жас» («Жас Алаш») газетінде әдеби 
қызметкер, бөлім меңгерушісі, 1966-1967 жылдары 
Ш.Айманов атындағы «Қазақфильм» студиясының 
дубляж бөлімінде аға редактор, 70-жылдардың соңы 
80-жылдардың басында «Жалын» баспасында аға 
редактор болып қызмет атқарған. 

Ақынның сүйіспеншілік пен махаббатқа толы 
туындылары тыңдаушысын керемет күйге бөлеп,  
әдемі әсер қалдырады. Сол өлеңдердің бірінен үзінді 
оқысақ:

Не десе жұрт, о десін, айқын маған:
Жердің сырын толықсып Ай тыңдаған:
Сен де, сәулем, тыңдашы, бір сырым бар, 
Бұрын-соңды өзіңе айтылмаған!

Түннен кейін көтерер күн еңсені,
Сол бір сөзде тірліктің құн-өлшемі.
Айтайын ба?
Айт десең – тыңда онда:
«Сүйем сені, сәулешім, сүйем сені!»
Ақынның тағы бір тамаша туындылары – 

Төлеген Айбергеновке арнаған өлеңдері. Соның бірі  
«Төлегенге хат» деп аталады. Онда:

Осы хатты табыс ет Төлегенге,
(Беретін-ді бар жанын ол өлеңге.
Өртеніп кетті-ау деймін өз отына
Дүниеден сонша ерте жөнегенде.)

...Қолына бер, ұмытпа, шырақ тегі,
Сәлем атты дегейсің бұлақ, көлі.
Адресі ме? Адресі оңай оның:
О дүние. Жыр бағы. Жұмақ төрі.
Иә, осынау жыр жолдары арқылы ол Төлеген 

ақынның рухымен сырласқандай күй кешеді. 
Жаратылысынан жан дүниесімен жақсылыққа 
құштар ақынның мәңгілік ғұмыры жұмақ төрінде 
жалғасатынына шүбә келтірмейді.

«Ақынын ардақтаған ел азбайды» деген аталы 
сөз бар. Соның айғағы – бүгінде ақынның туған жері 
– Жаңақорған ауданына қарасты Талап ауылындағы 
№54 орта мектеп Жүсіп Қыдыровтың есімімен ата-
лады. 

Жоғарыда айтып өткеніміздей, биыл ақын Жүсіп 
Қыдыровтың туғанына 85 жыл толып отыр. Бұл 
орайда аймақ көлемінде ақын мұрасын насихаттауға 
арналған іс-шаралар өтіп жатыр. 

Көктем келдi,
Өмiр келдi жерлерге жан баспаған,
Қанат бiттi қалықтар алғаш маған.
Күндiз-түнi тыңдаймын әндi аспаннан.
Көктедi қаулап көңiлiм,
Салтанатым, шеруiм. 

Көктем келдi,
Жасаумен безендiрiп Күн даланы,
Махаббаттай алаулап гүл жанады.
Ынтығым бәйшешектей ырғалады,
Сен боп дiнiм, сенiмiм –
Салтанатым, шеруiм, – деп жырлаған екен ақын. 

Өзі өмірге келген өлкеде көктем мезгілі дәл осы-
лайша даланы думанға бөлеп, Қаратау бөктерінде 
махаббаттай алаулаған қызғалдақтар қаулай өсіп 
шығатын күн де алыс емес.

«Жердің сырын 
толықсып ай тыңдаған...»

Ғазиза ӘБІЛДА,
«Сыр бойы»Sb

Тозақ отынан қалқалайтын, 
жәннаттың кілтіне айналатын қа-
сиеті ұлық болған ай. Бұл айда 
дені сау әрбір пендеге ораза ұстау 
парыз етілген. Біз сол пары-
зымызды қалай өтеп жүрміз? 
Біл местікпен шариғаттың шарт-
тарына қайшы келіп, оразамыз-
ды тәрк қылып жүрген жоқпыз 
ба? 

Осыған қатысты сұрақтарға  
жауап іздедік. 

Қасиетті айдың сәресінде 
Алла Тағаланың құлдарына 
шақыруы болады. Онда Алла 
пендесінен не қалайтынын сұ-
райды, оған ырызық та, шипа 
да береді. Бұл айда әрбір адам 
жақсылық жасауға ұмтылуы ке-
рек. Рамазан – жақсы амалдар 
сауабының мың есеге артатын 
айы. Алла әр пендеге ғабылдықта 
қалмай, жайын жұмақтан дайын-
дауды нәсіп етсін. 

 Алдымен, «Оразада сәресіне 
ұйықтап қалған адам не істейді? 
Ауыз бекітпесе ораза бұзылмай 
ма?» деген сұраққа келейік.

Бұзылмайды. Сәресіне тұр-
маған кісі сол күнгі оразасына 
ниет етіп, ештеңе жеместен ауыз 
бекітеді. Себебі, Пайғамбарымыз 
«Ашура күні» жаршыға былай 
жария етуді бұйырды: «Кім бір 
нәрсе жеп қойған болса, аузын 
күннің соңына дейін берік етіп 
тәмәмдасын. Ал, ештеңе жеме-
ген адам, сол күйінше жемесін!» 
Бұл хадистен түсінетіміз, ора-
за кезінде сәресіге тұрмай таң 
атырған кісі де сол күнгі ораза-
сын ұстайды.   

Көпшілік жұрт «оразада 
жуынуға болмайды, өзен-көлге 
түсуге тыйым бар» деген ойда.

Мұның жауабы былай: Ора-
за кезінде салқындау, жеңіл-
деу мақсатында үйдегі се безгі 
суға, өзен-көлге, т.б. жер лерге 
шомылуға немесе ғұсыл да-
нуға болады. Тек, ауыздан не 
мұрыннан ішке су кетіп қал-
ма уын байқау керек. Әбу 
Дәуіттен риуаят етілген хадисте 
Пайғамбарымыздың аузы берік 
бола тұра ыстықтағандықтан не-
месе қатты шөлдегендіктен ба-
сына су құйғандығы айтылады. 
Шомылу барысында құлағына 
кірген су да оразаны бұзбайды 
дейді ғалымдарымыз.

Ал, «сағыз шайнауға, дәрі 
ектіруге, система салдыруға, 
тіс жұл дыруға бола ма?» деген 
сұрақ туса ше?

Кей жағдайларда табиғи жол-
дармен қоректене алмайтын 
кісілерге денені азықтандыру 
үшін инъекция жасалып жатады. 
Қазіргі таңдағы ғалымдарымыз 
мұндай ине салу немесе сис тема 
алу оразаны бұзады дейді. Ал, 
одан өзгелері азық болма ған-
дық тан әрі табиғи жолдармен 
асқа занға түспегендіктен ора-
заны бұзбайды деп отыр. Мұны 
имамдар кешегі коронавируске 

қарсы екпе кезінде де айтты. 
Ендеше, ем үшін салғызатын 
ине салу мен система алу ора-
заңызды бұзбайды. Алайда, 
ора задан әлсіреген денеге қуат 
беретін дәрі егуге аузы берік 
кісіге рұқсат жоқ. Ондай дәріні 
тек ауыз ашқаннан кейін ғана 
егуге болады.

Сағыздың дәмінен ауызда 
тәтті сұйықтық пайда болып, 
ол асқазанға түсетіндіктен, 
ораза бұзылады. Әрі бұл азық 
қатарына жататындықтан, бұған 
кәфәрат қазасын өтеуіңізге ту-
ра келеді. Сағыз шайнап, тәт ті 
сұйықтықты жұтқан адам ра-
ма зан айынан кейін екі ай үз-
бес тен ораза ұстайды. Бұл жаңа 
сағыз үшін. Ал, бұған дейін 
шай налған, тәтті дәмі қалмаған 
ескі сағызды шайнауға келетін 
болсақ, бұл мәкрүк болып сана-
лады. Егер сағызды ораза кезінде 
ауыздағы жағымсыз иісті кетіру 
мақсатында шайнағыңыз келсе, 
бұдан басқа тәсілдерге жүгінуге 
болады. Атап айтсақ, сағыздың 
орнына мисуак немесе тіс пас-
тасын қолданған орынды. Тек 
тіс пастасының көбігін жұтып 
қоймауды қатаң қадағалау ке-
рек. Егер байқаусызда ішке кетіп 
қалған болса, онда сол күнгі 
оразаның қазасын ғана өтейсіз. 
Кәфәрат керек емес. Себебі, тіс 
пастасы азыққа саналмайды. 

Тіс жұлдыру да оразаны 
бұзбайды. Тіс жұлынғанда салы-
натын ине де ішке «табиғи емес» 
жолдармен енетіндіктен, бүгінгі 
ғұламаларымыз ол да оразаны 
бұзбайды деген.  

«Әйелдер көпшілік жерге 
баратын болса, бетіне опа-да-
лап, крем жағады. Бұл оразаны 
бұзбай ма?» «Жүкті әйелге ораза 
ұстау керек пе?»

Мұндай сұрақтардың тууы да 
әбден мүмкін.  

Терідегі ұсақ тесіктер арқылы 
ет пен терінің арасына сіңетін 
заттар оразаны бұзбайды. Мыса-
лы, крем жағу, май жағу, судың 
ішінде ұзақ тұру, жараның бетіне 
дәрі таңу, т.б. Тек крем не майды 
жаққан кезде тым қалыңдатпаған 
жөн. Себебі, қалың жағылған 
крем не май дәрет алғанда суды 
теріге жеткізбеуі мүмкін. Ал, 
теріге су тимеген соң дәрет 
дұрыс болмайды.  

Шариғатта құрсақтағы неме-
се емізулі балаға зияны тиеді деп 
қауіптенген анаға Рамазан ораза-
сын  тұтпай, кейінге қалдыруына 
рұқсат. Сахаба Әнәс бин Мә-
ликтен риуаят етілген хадисте 
Пайғамбарымыз: «...Күмәнсіз 
Алла Тағала сапардағы адамға 
на мазды қысқартып, ал оразаны 
жолаушыға және жүкті әйел мен 
емізулі әйелге міндеттемеді...», – 
деді.

«Намазы жоқтың оразасы 
қабыл ма?» Ең өзекті сұрақтың 
бірі – осы.

Намаз оқымайтын кісі ораза 
ұстаса, ұстаған оразасының сауа-
бын алады. Алайда, күнәдан да 
құтылмайды. Өйткені, намаз – 
мұсылмандығымыздың белгісі.  
Ардақты Пайғамбарымыз бұл 
жайында: «Шындығында, мұ-
сылман мен кәпір және мүш рик-
тердің  аражігін айырар белгі – 
намаз оқу», – дейді. Сондықтан 
да, ораза мен намаз қатар жүрсе, 
нұр үстіне нұр.

Кей кісілер «жұмыстың ауыр-
лығынан ораза тұта алмадым» 
дегенді айтады. Бұған имамдар 
не дейді? 

Оразаның өзінде нәпсімізге 
қиын келетін тұсы бар. Оның 
мәнінің бір қыры да нәпсімізді ба-
сып, ноқталап, құлқынымыздың 
ашкөздігін Алла ризашылығы 
үшін тәрбилеуде жатыр. Енде-
ше, жұмыс барысында ораза 
ұстау өлімге алып келетіндей 
қауіп тудырмаса немесе денсау-
лы ғымызға айтарлықтай нұқсан 
келтірмейтін болса, яки, бас ай-
налып, құлап қалатындай күйге 
түспесеңіз, аздап қинала ты-
нымыз үшін Алланың бұйры-
ғынан бет бұрғанымыз жөн емес. 
Алла Тағала құдси хадистің 
бірінде: «Адам баласының бар-
лық амалы өзі үшін жазылады. 
Алайда, оразаның жөні бөлек. 
Оның қарымын тек мен беремін. 
Өйткені, ол тек менің разылығым 
үшін ішіп-жеуден бас тарт-
ты. Ораза ұстаған адамның 
екі қуанышты сәті бар: біреуі 
 ауызашар уақыты, екіншісі Алла 
Тағаламен қауышар сәті. Ора-
за ұстаған адамның аузынан 
шыққан иіс мен үшін жұпар иісті 
мисктен артық», – деген. 

Қазіргі заманда екі күннің 
бірінде ұшаққа мініп, іссапарлап 
жүретін қызметтің адамы көп. 
Ал, олардың аузы берік. Осыған 
орай «Ұшақтағы адам ауызашар 
уақытын қалай анықтайды, жал-
пы жолаушы міндетті түрде ауыз 
ашуы керек пе?» – деген сұрақ 
шығады.

Ұшақтағы адам жергілікті 
ораза кестесін емес, күннің ба-
туын негізге алады. Мысалы, 
жергілікті кестеде «сағат осын-
шада ауызашар» дегенімен, 
ұшақтағы адамға күн әлі бат-
паса, ол кісі кестедегі уақытқа 
емес, күннің батуына қарайды. 

Кесте уақыты жердегі ора-
за ұстаушылар үшін арналған. 
Өйт кені, Құранда айтылғандай, 
сәресіні ішуді тоқтату уақыты 
таң қылаң бере бастауымен, 
ауыз ашар уақыты күннің батуы-
мен білінеді. Бұл жолаушы кезде 
оразасын бұзғысы келмегендер 
үшін. Ал, жалпы дініміз сапарда 
ауыз ашуға рұқсат етеді. Сөздің 
түйіні, кесте кейін жасалған, 
уақытты анық білсін, бірізділік 
болсын деген ниеттен шыққан. 
Негізі жаңа айтқанымыздай 
оразаның ауызашар мен ауыз 
бекіту кезі – таңның қылаң беруі 
және күннің ұясына толық ба-
туы. Баяғыда әке-шешелеріміз 
ақ жіп пен қара жіптің айырмасы 
білінбейтін уақытта ауыз ашасың 
деп отыратын.

Жаратушы Иеміз ораза ке-
зінде пенделеріне кейбір жағ-
дайда ораза ұстамауға рұқсат 
еткен. Сол рұқсаттардың бірі 
– жол жүргенде ораза ұстамау. 
Ауызы берік адам өзінің тұрақты 
жерінен ең кемі 85-90 шақырым 
ұзақтықтағы жерге жолға ниет-
теніп шықса, ол кісіге ораза 
ұстамауына рұқсат етіледі. Бірақ 
– міндет емес. Кімде-кімнің жо-
лаушы кезінде оразаға қауқары 
жетсе, аузын ашқаннан гөрі ора-
засын жалғастыра бергені абзал.

«Ораза ұстауға шын мәнінде 
шамасы жетпейтіндер болады. 
Олар не істейді?» Дін адамдары 
бұған былайша жауап береді.

Шариғатта ауруларының 
айығуы үміт етілмеген жан-
дар мен ораза ұстауға шама-
сы жетпейтін  қарт кісілер 
Рамазанның әрбір күні үшін 
бір кедейді тамақтандырады. 
Бұны «фидия» дейді. Фидияны 
ақшалай да беруге болады. Бір 
кедейді отыз күн таңда және кеш-
ке тамақтандыру немесе алпыс 
кедейді бір күн таңертең, яки, 
кешке тамақтандыру жеткілікті. 
Фидия беруге шамасы келмесе 
Алладан кешірім тілейді. 

***
Мен бүгінгі сұрақтардың 

жауабын белгілі имамдардың 
айтқан сөзінен алдым. Бұл жайт-
тарды жақынырақ білгісі кел-
гендер дін оқуы бар кісілермен 
не көпті көрген ақсақалдармен 
әңгімелессін.

ОРАЗА ЖӘНЕ ОНЫҢ ШАРТТАРЫ
Жаратушының пендесіне берген сыйын санап тауыса 

алмайсыз. Дүниедегі жанды, жансыздың бәрі адамның 
несібесі үшін жаралған.  Рамазан – Алланың құлдарына 
берген осы несібелері үшін шүкіршілік ету айы. Сабыр айы.

Дүйсенбек АЯШҰЛЫ,
«Сыр бойы»Sb

ҚАСИЕТТІ РАМАЗАН

Әлем 
чемпионатына 
жолдама алды

Канада футбол-
дан 2022 жылғы Әлем 
чемпионатының 
финалдық сатысына 
жолдама алған құрамалар 
қатарына қосылды.

Канадалық футболшылар 
өз алаңында Ямайканы 4:0 есе-
бімен тізе бүктіріп, 36 жылдан 
кейін дүбірлі додаға қатысу 
мүмкіндігіне қол жеткізді. Олар 
бұдан бұрын 1986 жылғы мун-
диальда бақ сынап, өз тобында 
төртінші орынды місе тұтқан 
еді. Солтүстік Америкадан 
дүбірлі додаға берілетін тағы 
екі жолдамаға АҚШ, Мексика 
және Коста-Рика құрамалары 

үміткер. Соңғы тур ойындары 31 
наурызға белгіленген.

Еске салсақ, осыған дейін 
Әлем чемпионатына 19 құрама 
жолдама алып үлгерген еді. 
Олардың қатарында алаң иесі – 
Катар, Еуропа елдерінен – Гер-
мания,  Дания, Франция, Бель-
гия, Хорватия, Испания, Сербия, 
Англия, Швейцария, Нидер-
ланды, Азия мемлекеттерінен 
– Иран, Оңтүстік Корея, Жапо-
ния, Сауд Арабиясы құрамалары 
шыққан болатын.

Сондай-ақ Африка, Солтүстік 
Америка және мұхит аймағы 
бойынша іріктеу турнирлері 
жалғасуда. Ал Еуропада тағы 
үш жолдама үшін өтпелі кезең 
ойындары өткізілуде.

Әлем чемпионаты 21 қараша 
мен 8 желтоқсан аралығында Ка-
тарда өтеді.

Қамшыбек Қоңқабаев 
рейтингтегі жағдайын 
жақсартты

Қазақстандық боксшы 
Қамшыбек Қоңқабаев (5-0, 
4 КО) кәсіпқой бокстағы 
бесінші жеңісінен кейін 
BoxRec рейтингінде 
жағдайын жақсартты.

Ол жақында Алматы қала -
сында MTK Kazakhstan ұйым-
дас тыруымен өткен бокс ке-
шінде өзбекстандық Фаррух 
Джураевтан (6-6-1, 2 КО) басым 
түскен еді.  Бұл  жекпе-жекте 
Қамшыбек қарсыласын екінші 
раундта сүріндірді. Аталған 
жеңіс тен кейін ол BoxRec рей-
тингінде бірінші ауыр сал-
мақта екі сатыға жоғарылады. 
Нәтижесінде 53-орыннан 
51-орынға көтерілді.

Айта кетсек, алғашқыда 
Қамшыбек Қоңқабаев оңтүстік-
африкалық Джонни Миллермен 
(23-9-2, 14 КО) жұдырықтасады 
деп жоспарланған еді. 
Қарсыласы алған жарақатына 
байланысты жекпе-жектен бас 
тартты.

«СБ» ақпарат


